
	                                        Хроника 


● 5 майда ТР Дәүләт Советында “Хокук саклау органнарының экстремизмны кисәтү буенча эшчәнлеген камилләштерү” дип аталган ведомствоара фәнни-гамәли конференция узды. Ул Россия Эчке эшләр министрлыгы Бөтенроссия фәнни-тикшеренү институтының 65 еллыгына багышланган иде. 
Конференцияне РФ Эчке эшләр министрлыгы, ТР Дәүләт Советының Законлылык һәм хокук тәртибе комитеты, ТР буенча Эчке эшләр министрлыгы, Россия Эчке эшләр министрлыгының Бөтенроссия фәнни-тикшеренү институты, аның Казандагы филиалы, РФ Эчке эшләр министрлыгының Казан юридик институты, Казанның Икътисад, идарә һәм хокук институты оештырды.
Конференция эшендә РФ Эчке эшләр министрлыгының Идел буе федераль округы буенча Баш идарәсенең Экстремизмга каршы тору үзәге башлыгы Леонид Тамайко, ТР буенча Эчке эшләр министры урынбасары Андрей Вазанов, Дәүләт Советының Законлылык һәм хокук тәртибе комитеты рәисе урынбасары Рафил Ногманов, ТР Министрлар Кабинеты карамагындагы Диннәр эшләре идарәсе, Мәгариф һәм фән министрлыгы, Федераль иминлек хезмәтенең Татарстан Республикасы буенча идарәсе, Идел буе федераль округындагы вузлар, иҗтимагый оешмалар һәм конфессияләр вәкилләре катнашты. 
ТР буенча Эчке эшләр министры урынбасары Андрей Вазанов, җыенны ачып җибәреп, экстремизмның Россиядәге күпмилләтле һәм күпконфессияле җәмгыятьнең иминлегенә һәм тотрыклылыгына җитди куркыныч тудыруын билгеләп үтте. “Бигрәк тә тотрыклы булмаган икътисади вәзгыять аркасында, әлеге проблема кискен төс ала”, - диде А.Вазанов, соңгы арада экстремизм белән бәйле җинаятьләрнең 20 процентка артуын белдереп.
“Татарстан Республикасына килгәндә, биредә 115 этник берләшмә вәкилләре дус һәм тату яши. Элек-электән толерантлылык һәм башка халыкларның динен хөрмәт итү сыйфатлары югары бәяләнә. ТР дәүләт хакимиятенең төрле баскычларында теләсә нинди ксенофобия һәм милләтчелек, экстремизм күренешләрен булдырмау юнәлешендә актив чаралар күрелә”, - дип билгеләп үтте министр урынбасары. Бу эшкә иҗтимагый-сәяси оешмалар вәкилләре, дини берләшмәләр әһелләре, милли диаспоралар җитәкчеләре җәлеп ителүен хәбәр итеп.
Андрей Вазанов сүзләренә караганда, төрле формадагы экстремизм күренешләрен профилактикалау мәсьәләләре ТР буенча Эчке эшләр министрлыгының игътибар үзәгендә тора. 2009 елда министрлык һәм республиканың башка хокук саклау органнары белән берлектә экстремизмга һәм терроризмга каршы тору буенча бер төркем, шул исәптән экстремистик һәм террористик оешмаларны финанслау каналларын ябу буенча чаралар тормышка ашырылган. Нәтиҗәдә республика территориясендә ахыргы 5 елда бер генә дә террорлык акты да, ачык экстремизм күренешләре дә булмаган.
Әмма ул шул ук вакытта тынычлану өчен иртәрәк булуын билгеләп үтте. Хокук саклау органнары “Хизб ут-Тахрир Әл-Ислами” оешмасы, Национал-большевистик партия вәкилләре, яшьләрнең скинхедлар һәм антифа кебек экстремистик берләшмәләрен игътибар үзәгендә тота. 
ТР буенча Эчке эшләр министрыгының рәсми мәгълүматларына караганда, 2010 елда экстремизм юнәлешендәге 5 җинаять эше кузгатылган.
Дәүләт Советының Законлылык һәм хокук тәртибе комитеты рәисе урынбасары Рафил Ногманов билгеләп үткәнчә, экстремизмга бөтен халык каршы торырга тиеш. “Бигрәк тә яшьләр белән эшләүгә зур игътибар бирү зарур”, - дип ул, барлык хакимият институтларының да экстремистик күренешләрне булдырмау юнәлешендә эшләргә тиешлеген әйтте. 
● 5 майда  Казанда төрле югары уку йортларының 15 мең студенты катнашында "Без сәламәт, кушылыгыз!" акциясе узды. 
Спорт акциясендә катнашучыларны ТР Дәүләт Советы Рәисе урынбасары, “Бердәм Россия” бөтенроссия сәяси партиясенең төбәк бүлеге сәяси советы Секретаре урынбасары Римма Ратникова сәламләде. “Татарстан дуслык, тынычлык һәм сәламәт акыл хакимлек иткән җир. Сәламәт тәндә - сәламәт акыл. Шуңа күрә “Бердәм Россия” партиясенең Татарстан бүлеге сәяси советы “Без сәламәт, кушылыгыз!” акциясен бик теләп хуплады”, – дип белдерде ул. 
●  6 майда ТР Журналистлар берлеге йортында Бөек Ватан сугышында катнашып һәлак булган журналистлар хөрмәтенә "Ватанны каләм һәм корал белән саклаган Татарстан журналистлары истәлегенә. 1941-1945" дигән сүзләр язылган, Мәңгелек ут сурәте уелган истәлек тактасы ачылды (эскиз авторы – "Казанские ведомости" газетасы рәссамы Вячеслав Бибишев). Тактаны каплап торган ак япманы алу хокукы исә фронт михнәтләренең нәрсә икәнлеген белгән ветеран журналистларга бирелде, аның янына кызыл канәферләр салынды. 
Ветеран һәм яшь журналистлар, газета-журнал баш мөхәррирләре катнашындагы тантананы башлап, ТР Дәүләт Советы Рәисе урынбасары, ТР Журналистлар берлеге рәисе Римма Ратникова: “Бөек Җиңүнең 65 еллыгын бәйрәм итүгә санаулы көннәр генә калды”, - дип, сугышта катнашкан ветеран журналистларны Җиңү көне белән котлады һәм аларга ныклы сәламәтлек теләде. 
“Көнчыгыш Европа илләрендә Бөек Ватан сугышы вакыйгаларына нисбәтле һәйкәлләр, истәлек такталары ватып ташланган, тарихи фактлар бозып күрсәтелгән мәлдә безнең илебездә һәйкәлләр төзекләндерелә, истәлек такталары ачыла. Без дә, үз чиратыбызда, көрәш кырында сугышчы да, командир да була белгән журналист якташларыбыз истәлеген мәңгеләштерүне кирәк санадык, чөнки хәтер безнең өчен бик-бик кадерле”, - дип басым ясап әйтте ул. 

Әлеге истәлек тактасы барлыкка килү тарихына тукталып, Р.Ратникова элек Декабристлар урамындагы 2 нче йортта урнашкан нәшрият бинасының 7 нче катында, “Ватаным Татарстан” газетасы редакциясендә Бөек Ватан сугышында катнашкан журналистлар исемнәре язылган булуын, ләкин бүгенге көнгә кадәр сакланмавын әйтеп, редакцияләрдән сугышта катнашкан журналист коллегалары исемлеген туплап бирүләрен сорады һәм ул каләмдәшләр турында хәтер китабы бастырып чыгару нияте барлыгын җиткерде. 
“Хөкүмәтебезгә, “Татмедиа” җәмгыятенә мөрәҗәгать итмәстән, редакцияләргә шушы истәлек тактасын ясатуга акча җыю инициативасы белән чыккан идек, моңа өлеш керткән барлык газета-журнал һәм радио, телевидение редакцияләре хезмәткәрләренә Татарстан Журналистлар берлеге президиумы исеменнән рәхмәт белдерәм – бу гамәл безнең өчен аеруча кыйммәт”, - диде Р.Ратникова һәм хәзерге вакытта сугышта катнашкан ветеран-журналистларның нибары унөче генә исән булуын искәртте. 

Тантаналы чарада сугышта да каләмен ташламаган һәм батырларча һәлак булган Муса Җәлил, Гадел Кутуй, Фатих Кәрим һ.б. каһарманнар, редакцияләрдә эшләгән һәм сугышны үзе күреп белгән Атилла Расих, Нури Арслан, Сибгат Хәким, Риза Ишморат, Зәки Нурилар исемнәре зур хөрмәт белән телгә алынды. 

Коллегалары алдында ветераннар Александр Малов, Татарстанның Бөек Ватан сугышы инвалидлары оешмасы җитәкчесе Нәгыйм Мөхибуллин сугыш вакыйгаларына бәйле истәлекләре белән уртаклашты, эзтабар язучы Шаһинур Мостафин, матбугат тарихы белгече галимә Розалина Нуруллина фронтовик-журналистлар, матбугатның сугыш елларындагы хәле турында сөйләде. Ш.Мостафин яңа чыккан китабында каһарман язучы-журналистларның 118е турында материал бастырган. Р.Нуруллина әйтүенә караганда, гомуми тираж буенча фронтта 5 сугышчыга 1 газета туры килгән, сугыш чорында татар телендә 15 газета һәм бер әдәби журнал чыккан. 
ТР Министрлар Кабинеты карамагындагы “Хәтер китабы” редакциясе баш мөхәррире Анатолий Иванов җәмәгатьчелеккә яңа гына дөнья күргән “Бөек Ватан сугышы елларында Татарстан” дип аталган китапны тәкъдим итте. 

● 9 май - Бөек Ватан сугышында Җиңү бәйрәме көнендә - ТР Дәүләт Советы Рәисе Фәрит Мөхәммәтшин һәм республика парламенты депутатлары, Казанның Архангельск зиратына барып, яу кырында ятып калган һәм әлеге зиратта күмелгән совет гаскәрләрен искә алды, сугышчыларның каберләренә чәчәкләр салды.

“Ел саен 9 майда - Җиңү бәйрәме көнендә Россиядә, Татарстанда һәм чит илләрдә яшәүче халык мәйданнарга килә, бәйрәмне тантаналы төстә каршылый. Безнең өчен бу көн – илебезне илбасарлардан азат иткән  бөек бәйрәм көне. Сугышта күп кеше һәлак булды, шуңа күрә бу көн – яу кырында ятып калганнарны искә алу көне. Быел без Җиңүнең 65 еллыгын аеруча горурланып каршылыйбыз”, - дип белдерде парламент башлыгы Фәрит Мөхәммәтшин.

Ф.Мөхәммәтшин сугыш һәм тыл ветераннарының көннән-көн кимүен, фани дөньядан китеп баруларын искәртте. Шуңа күрә быел федераль үзәк, республика һәм муниципаль берәмлекләр җитәкчеләре ветераннарга ярдәм итү - торак, медицина, социаль мәсьәләләрне чишүгә күп көч куйды. “Быел без ветераннарга тиешле игътибарны мөмкин булган кадәр күрсәтергә тырыштык.  Бүгенге көндә кемдер шушы Җиңү көнен һәм Советлар Союзы армиясенең ролен киметергә тели. Әмма без кемнең һәм ничек җиңгәнен яхшы беләбез. Ветераннар сугышның дөреслеген халыкка җиткерә”, - дип сөйләде ул.

Фәрит Мөхәммәтшин белдергәнчә, республика парламенты депутатлары, “Бердәм Россия” партиясе әгъзаларының зур бурычы – ветераннар ярдәме белән яшь буынга, балаларыбызга, балаларның балаларына шушы сугыш турында дөресен җиткерү, гасырларга саклап калу.

Архангельск зиратыннан соң Татарстан парламенты башлыгы Җиңү Паркында Мәңгелек Утка веноклар салу тантанасында һәм юбилей чараларының иң зурысы булган, Казанның 1000 еллыгы  мәйданында узган Җиңү парадында катнашты. 

● 11 майда Казанда республиканың үзбәк диаспорасы Бөек Ватан сугышы ветераннарын һәм тыл хезмәтчәннәрен Җиңү бәйрәме белән котлап, аларны бер табын артына җыйды. Фидакарь затларны котларга ТР Дәүләт Советы Рәисе, ТР Халыклары ассамблеясе Советы җитәкчесе Фәрит Мөхәммәтшин да килде. 

“Агымдагы елның 9 маенда Россиядә генә түгел, Балтыйк буе, БДБ илләрендә, бөтен Европада Бөек Җиңүнең 65 еллыгын билгеләп үттеләр. Советлар берлегендә яшәүчеләр, фашистлар оккупациясендә калганнар өчен сугыш изге булды. Без җиңдек. Сугыш безгә бик кыйммәткә төште. Республикадан сугышка чакырылган һәр икенче кеше яу кырыннан әйләнеп кайтмаган, аларның гаиләләренә “кара кәгазь” килгән. Бу сугыш азатлык сугышының милли, дини төсмере булмавын күрсәтте. Чөнки бу сугышта барлык милләт халыклары да катнашты. Әти-бабайларыбызның сөйләве буенча, ул елларда илне милли, дини билгеләргә бүлмәгәннәр. Халык үз илен, үз гаиләсен саклауда бердәм булган. Бу, үз чиратында, Бөек Җиңүгә китергән дә инде”, - дип белдерде Фәрит Мөхәммәтшин. 

Татарстан парламенты башлыгы үз чыгышында шулай ук илебезнең Бөек Җиңүнең 65 еллыгын зурлап билгеләп үтүен искә төшереп узды. “Менә дигән һава торышы торды, халыкның кәефе начар түгел иде. Чөнки федераль хакимият тә, республика җитәкчелеге дә, җирле үзидарә органнары да сугыштан исән-имин әйләнеп кайткан ветераннарга һәм тыл хезмәтчәннәренә ярдәм итәргә тырышты. Әмма бу гына аз. Әлеге кешеләр күптәннән инде яхшы тормыш шартларына: фатирларга, медицина ярдәменә һәм башка төрле социаль ташламаларга, түләүләргә лаек. Алар сугыштан соң җимерелгән халык хуҗалыгын, илебез шәһәр-авылларын аякка бастырган”, - дип белдерде спикер. 

Фәрит Мөхәммәтшин чын күңеленнән милли-мәдәни мөхтәриятләргә, шул исәптән ТР Халыклары ассамблеясенә Бөек Ватан сугышы ветераннарын һәм тыл хезмәтчәннәрен Җиңү бәйрәме белән котлаулары, хөрмәт күрсәтүләре өчен рәхмәт белдерде. “Безнең арабыздагы ветераннар саны, торган саен, кими бара. Тормышны туктатып булмый, сугыш ветераннары сиксәннең өске ягында”, - диде Ф.Мөхәммәтшин. 

“Совет дәүләтенең, безнең армиянең, Сезнең Бөек Җиңүдәге ролегезне фальсификацияләргә тырышу омтылышлары тукталмый. Сезнең аша аяусыз сугыш турындагы хакыйкатьне киләчәк буыннарга җиткерергә кирәк. Мин үземне сугышта катнашкан әтиемнән соң килгән буын дип саныйм. Безнең аша дөреслек балаларыбызга һәм оныкларыбызга барып җитсен. Россия һәм Татарстан җирендә беркайчан да сугышлар булмасын. Сугыш бары тик җимереклек, күз яшьләре һәм югалтулар гына алып килә”, - диде Фәрит Мөхәммәтшин, ветераннарны һәм тыл хезмәтчәннәрен бәйрәм белән котлап. 
●  13 майда ТР Дәүләт Советында парламентның Дәүләт корылышы һәм җирле үзидарә комитеты рәисе Валентина Липужина һәм аның урынбасары Хафиз Миргалимов катнашында матбугат очрашуы булды. Сүз нигездә җирле үзидарә эшчәнлеген законнар ярдәмендә җайга салуның көнүзәк мәсьәләләре турында барды.
В.Липужина очрашу башында ук белдергәнчә, бу мәсьәлә муниципаль дәрәҗәдәге сайлаулар якынлашу белән, актуальләшә бара. “Россия Федерациясендә җирле үзидарәне оештыруның гомуми принциплары турында”гы 131 нче федераль закон ахырына кадәр эшләнеп бетмәгән. Аңа ел саен үзгәрешләр кертелә. Муниципаль берәмлекләргә дәүләт вәкаләтләре гел күчеп тора яки кире процесс бара. Әлеге законның кимчелеге шунда: ул баштан ук җирлекләрне матди-финанс чаралар белән тәэмин итүне күз алдында тотмаган”, - дип билгеләп үтте комитет башлыгы. В.Липужина шулай ук дәүләт вәкаләтләре тапшырылганда алар белән бергә акча да бирелүен, ә урыннардагы җирле мәсьәләләрне хәл итүнең авырлык тудыруын әйтте. 

“Бездә җирлекләр саны күпчелекне тәшкил итә. Муниципаль реформа башлангач та, без моңа кадәр булган җирле үзидарә системасын саклап калдык. Әмма бүгенге көндә җирлекләрнең һәркайсы мөстәкыйль тормыш алып барырга тиеш”, - дип белдерде В.Липужина, шул ук вакытта күпчелегенең бары тик хезмәт хакы түләргә генә мөмкинлеге булуына басым ясап. Шунлыктан хәзерге вакытта җирлекләрне эреләндерү мәсьәләсе көн үзәгендә тора. “Әмма бу халыкның теләгеннән чыгып эшләнергә тиеш. Без теге яки бу җирлектә яшәүчеләрнең эреләндерүгә каршы булуы белән дә очрашабыз”, - диде комитет рәисе. 

Валентина Липужина шулай ук муниципаль берәмлекләр чикләрен билгеләүгә кагылышлы проблемага тукталып, алар арасындагы басу кишәрлекләрен бетерү зарурлыгын билгеләп үтте. “Без бу юнәлештә республиканың Юстиция министрлыгы белән берлектә бик зур эш алып бардык. Әмма әле Чүпрәле, Буа һәм Әлмәт районнарында хәл ителәсе мәсьәләләр бар. Шулай ук Татарстанның Ульяновск өлкәсе, Удмуртия Республикасы белән чиктәш территорияләре проблемалары хәл итүне сорый”, - диде комитет башлыгы. Хәзерге вакытта республиканың 12 районы буенча, җирләрне теркәү өчен, карта–план эшләнгән. 2012 елга кадәр барлык муниципаль берәмлекләргә дә әлеге документларны эшләтеп бетерергә кирәк булачак. 

Валентина Липужина агымдагы елның көзендә узачак муниципаль сайлауларга күчеп: “Иң мөһиме – хакимияткә җирле халыкның проблемаларын аңлый торган кешеләр килсен. Җирлек дәрәҗәсендә конкрет бер депутат булсын”, - дип белдерде. 

Аның сүзләренә караганда, муниципаль сайлаулар округлар буенча уза, бары тик халкы 100 меңнән артып киткән Казан, Яр Чаллы, Әлмәт һәм Түбән Кама шәһәрләрендә катнаш система буенча тавыш бирәчәкләр. “Сайлаулар чоры - бик җаваплы вакыт. Барлык дәрәҗәдәге вәкиллекле органнарның эшчәнлеге шуннан тора”, - дип аңлатып үтте В.Липужина.

Очрашуда шулай ук муниципаль берәмлекләр өчен кадрлар әзерләү мәсьәләсе дә күтәрелде. Комитет башлыгы сүзләренә караганда, моңарчы бу проблема үзәкләштерелгән рәвештә хәл ителеп килгән. Хәзер исә кем ничек булдыра – шулай эшли. “Сайлаулар узу белән, кадрлар буенча анализ ясарга һәм бу мәсьәләне дәүләт дәрәҗәсендә хәл итәргә кирәк булачак”, - диде В.Липужина. 
●  14 майда ТР Дәүләт Советы Рәисе Фәрит Мөхәммәтшин республика парламентында Казанга БДБ һәм Балтыйк буе илләреннән Җиңүнең 65 еллыгына багышланган чараларда катнашу өчен килгән Бөек Ватан сугышы ветераннары белән очрашты. Билгеле булганча, Фәрит Мөхәммәтшин ТР Президенты карамагындагы Чит илләрдәге ватандашлар эшләре буенча координация советын җитәкли. 

Казанда милләтәшләребез өчен 12 көнлек программа оештырылган иде. Ватандашларыбыз Бөтендөнья татар конгрессында булды, Бөек Җиңүнең 65 еллыгына багышлап оештырылган чараларда катнашты. Татар дәүләт гуманитар-педагогика университетында булып, әлеге уку йорты эшчәнлеге белән танышты. 

Дәүләт Советына очрашуда Әзербәйҗан, Белоруcсия, Казахстан, Кыргызстан, Латвия, Литва, Молдова, Таҗикстан, Украина, Үзбәкстаннан килгән 24 ветеран катнашты. Татарстан парламенты башлыгы Фәрит Мөхәммәтшин милләттәшләребезне колач җәеп, якты йөз белән каршы алды. “Бөек Җиңү көннәрен безнең белән бергә каршы алуыгыз өчен без бик шат”, - дип белдерде ул, Татарстанда төрле милләтләрнең күп гасырлар дәверендә дустанә мөнәсәбәтләрне саклап яшәүләрен хәбәр итеп. 

ТР Дәүләт Советы Рәисе үз чыгышында Татарстанның беренче Президенты, ТР Дәүләт Киңәшчесе Минтимер Шәймиевнең татар милләте, республика өчен башкарган хезмәте турында сөйләп үтте. Аның бай тәҗрибәсен, абруен Татарстанның алга таба үсеше өчен файдалану максатыннан, Дәүләт Киңәшчесе дигән вазыйфаның гамәлгә куелуын белдерде. Татарстанның хәзерге Президенты Рөстәм Миңнехановның кандидатурасы ТР парламенты тарафыннан бертавыштан хуплануын хәбәр итте. 

Фәрит Мөхәммәтшин Бөтендөнья татар конгрессы Башкарма комитетының Татарстаннан читтә яшәүче милләттәшләребез белән элемтәне сакларга тырышуын билгеләп үтте. “Татарстанда татарларның 1 млн. 700 меңләбе генә яши. Ә 5 миллионы читкә сибелгән. Язмыш безне таратып та караган. Кемдер октябрь инкыйлабына кадәр, кемдер аннан соң чит төбәкләргә юл алган. Татарлар Үзбәкстан кебек төбәкләргә наданлыкны бетерү, укырга-язарга өйрәтү өчен җибәрелгән һәм шунда төпләнеп тә калган”, - диде спикер, алар белән хәлдән килгәнчә элемтәдә торырга тырышуларын белдерде. Татарстан тапшыруларын күрсәтү өчен, төбәкләрдә махсус тәлинкә куелуын, быел милләттәшләребез тупланып яшәгән урыннарда Сабантуйларны уздыруга, анда катнашуга зур игътибар биреләчәген әйтте. 

Очрашуда сүз туган телне саклау, Россиядә халык санын алу, бердәм булып яшәү, талантлы татар балаларын республика вузларында укыту турында да барды. “Туган телебезне сакларга тырышыгыз. Тел булмаса, милләт тә булмый. Тел югалды икән, татар халкы тарихын, мәдәниятын, гореф-гадәтләрен дә югалтты дигән сүз. Телне, өйдә сөйләшеп кенә, саклап калып була. Татар булып тугансың икән, телне сакларга кирәк”, - диде Фәрит Мөхәммәтшин, Татарстанда ике дәүләт теленең гамәлдә булуын һәм республикадагы башка милләтләрнең телләрен үстерү өчен шартлар тудырылуын искәртеп. 

Очрашуда катнашучылар Фәрит Мөхәммәтшинга үзләрен кабул иткән өчен рәхмәт белдерде. “Без татарларны, Казанны күрдек. Чит илдә татар булу бик кыен. Без үзебез яшәгән җирләрдә Сабантуй да оештырабыз, якшәмбе мәктәпләре дә эшли - без һәрдаим татар икәнлегебезне күрсәтеп торабыз. Без беркемнән дә ким түгелбез” - диде Казахстаннан Рәшидә Хәсәнова, Татарстанның һәрвакыт яшәү көче биреп торуын белдереп. Фәрит Мөхәммәтшин, милләттәшләребез белән саубуллашып, республика белән элемтәләрне югалтмауларын теләде.

Очрашуда шулай ук ТР Президенты карамагындагы Чит илләрдәге ватандашлар эшләре буенча координация советы секретаре, ТР Президенты Тышкы элемтәләр департаментының контроль һәм вәкиллекләр белән эшләү секторы мөдире Азат Әхтәриев, Бөтендөнья татар конгрессы Башкарма комитеты рәисе Ринат Закиров катнашты. 
● 14 майда ТР Дәүләт Советы Рәисе Фәрит Мөхәммәтшин, ТР Премьер-министры урынбасары – Мәдәният министры Зилә Вәлиева, Татарстанның мәдәният һәм сәнгать әһелләре Кәрим Тинчурин исемендәге Татар дәүләт драма һәм комедия театрының төзекләндерелгән бинасын ачуда катнашты.
“Бүген Татарстан халкы өчен зур бәйрәм. Бик озак барган ремонт эшләреннән соң республиканың күптәннән эшләп килә торган театрларының берсе ачылды”, - дип белдерде журналистларга Фәрит Мәхәммәтшин, театрны төзекләндерүгә якынча 230 млн. сум акча тотылуын хәбәр итеп.

“Финанс кризисының иң авыр елларында да театрда ремонт эшләре тукталмады. Болар барысы да ТР Хөкүмәте, ТР Мәдәният министрлыгы һәм төзелеш оешмаларының уртак хезмәте нәтиҗәсендә җайга салынды”, - диде Ф. Мөхәммәтшин.

Тантаналар яңартылган сәхнәдә Кәрит Тинчуринның “Сүнгән йолдызлар” спектакленнән өзекләр күрсәтү белән башланып китте. Аннан соң видеоэкранда театрның ремонтка кадәрге һәм төзекләндерүдән соңгы күренешләре күрсәтелде.

“Бу күптән көткән шатлыклы вакыйга. Мин артистларны һәм тамашачыларны быел үзенең 77 еллыгын билгеләп үтүче театр ачылу белән котлыйм”, - дип, Фәрит Мөхәммәтшин ремонт эшләре вакытында да артистларның Татарстан районнарында, Россиянең башка төбәкләрендә гастрольләрдә йөрүен, бу вакыт эчендә 19 яңа спектакль уйналуын билгеләп үтте. 

Татарстан парламенты башлыгы республикада якын арада ТАССРның 90 еллыгы уңаеннан тантаналар узачагын хәбәр итте. “Шунысы кызык: ТАССРны Гамәлгә кую съезды Тинчурин исемендәге театрда узган. Бу нисбәттән монда мемориаль такта куелачак”, - диде ул.

Фәрит Мөхәммәтшин Кәрим Тинчурин исемендәге театр артистлары Резидә Төхвәтуллинаны – “Татарстан Республикасының халык артисты”,  Камил Ситдыйковны “Татарстан Республикасының атказанган артисты” дигән  мактаулы исемнәрен алулары белән котлады. Театрда төзекләндерү эшләре алып баручы төзүчеләр ТР Дәүләт Советы Рәисенең Рәхмәт хатлары белән бүләкләнде. 
● 16-18 май көннәрендә ТР Дәүләт Советы Рәисе Фәрит Мөхәммәтшин Россия делегациясе составында Варшавада “Россия-Польша хезмәттәшлеге перспективалары: төбәк аспекты” дигән форумда катнашты. 
Татарстан Республикасы делегациясе әгъзаларының эшлекле сәфәре Лодзь воеводалыгында булудан башланды. Яклар воеводалык хакимиятенең төбәк органнары вәкилләре белән очрашулар һәм сөйләшүләр йомгаклары буенча үзара файдалы хезмәттәшлекне көчәйтү теләген белдерде. Лодзь воеводалыгы – Татарстанның күптәнге партнеры. Соңгы дүрт ел дәвамында Татарстан парламентчылары Лодзь Сеймы җитәкчелеге белән очрашулар үткәрде, ТР Сәнәгать һәм сәүдә министрлыгы линиясе буенча Лодзьның бизнес вәкилләре белән килешүләр төзелде. 

18 майда Россия – Польша форумы барышында ТР Дәүләт Советы Рәисе Фәрит Мөхәммәтшин чыгыш ясады. Республика парламенты башлыгы Татарстанның Польшадагы партнерлары белән төбәкара хезмәттәшлекне үстерү перспективалары турында сөйләде. 

Әлеге форумда ТР дәүләт хакимияте башкарма органыннан Федерация Советы әгъзасы Әгъзәм Гобәйдуллин һәм Дәүләт Советының Бюджет, салымнар һәм финанс комитеты рәисе Морат Гаделшин да катнашты.

● 18 майда ТР Дәүләт Советы Рәисе Фәрит Мөхәммәтшин Варшавада үткән “Россия – Польша хезмәттәшлеге перспективалары: төбәк аспекты” дигән форумда Польша һәм Татарстан тышкы сәүдә әйләнеше күрсәткече буенча кризиска кадәрге чорга “чыгу” мөмкинлегенә ия дип белдерде. 

Россия парламентының югары палатасы башлыгы Сергей Миронов форумда Россия белән Польша арасындагы хезмәттәшлекнең үсеше күп очракта ике ил төбәкләренең үзара бәйләнешеннән тора дип белдерде. “Бу безгә Россия-Польша мөнәсәбәтләрен яңа һәм сыйфатлы дәрәҗәгә күтәрергә ярдәм итәчәк”, - диде ул. 

Ф.Мөхәммәтшин, форумны оештыручыларны һәм анда катнашучыларны Татарстан исеменнән сәламләп, республикага күрсәтелгән кызыксынулары өчен рәхмәт белдерде. Аның әйтүенә караганда, Татарстан тотрыклы һәм эзлекле үсүче төбәк имиджын ныгытты. “Республика үзара файдалы хезмәттәшлек өчен ышанычлы һәм перспективалы эшлекле партнер буларак халыкара дәрәҗәдә танылды”, – диде парламент башлыгы. 

“Безнең тышкы сәүдә партнерлары исемлегендә Европа илләре, беренче чиратта, Польша аерым урынны били, - диде Фәрит Мөхәммәтшин. – Нәкъ менә Польша базарында республиканың нефть химиясе продукциясенә сорау зур”. Аның сүзләренә караганда, кризиска кадәрге чорда Польша Татарстанның тышкы сәүдә партнерлары арасында икенче урынны биләгән. 2008 ел нәтиҗәләре буенча тышкы сәүдә әйләнеше 2,5 миллиард доллар тәшкил иткән. 2009 ел нәтиҗәләре буенча исә ул 1,3 миллиард долларга кадәр кимегән. “Хезмәттәшлекнең элеккеге дәрәҗәсенә кире кайтыр өчен, мөмкинлекләребез бар дип уйлыйм”, - дип ышаныч белдерде Дәүләт Советы спикеры. 

Ул шулай ук Татарстанның Лодзь воеводалыгы белән актив элемтәләрне җайга салуын билгеләп үтте. Узган ел аның вәкилләре белән, аерым алганда, Казанда Польшаның «Текстильимпекс» компаниясе вәкиллеген ачу турында килешү төзүгә ирешелде. “Татарстан делегациясенең әлеге форумда катнашуы, очрашулар һәм сөйләшүләр ике арадагы мөнәсәбәтләрнең алга таба үсүенә яңа этәргеч бирер дип өметләнәбез”, - диде Фәрит Мөхәммәтшин һәм Польша партнерларын ике якка да файдалы хезмәттәшлеккә чакырды. 

● 19 майда Татарстан журналистларының һөнәри бәйрәме уңаеннан, ТР Дәүләт Советы Рәисе Фәрит Мөхәммәтшин Татарстан массакүләм мәгълүмат чаралары җитәкчеләре белән очрашты. Очрашуга республика һәм муниципаль газеталарның баш редакторлары, телеканаллар һәм мәгълүмат агентлыклары җитәкчеләре, федераль массакүләм мәгълүмат чаралары хәбәрчеләре чакырулы иде. 

Фәрит Мөхәммәтшин журналистларны һөнәри бәйрәмнәре белән котлап, көтеп алынган мондый очрашуларның, ел саен уздырылып, традициягә кереп китүен, нәкъ менә биредә көн үзәгендә торган мәсьәләләр турында фикер алышу мөмкинлеген билгеләп үтте. Массакүләм мәгълүмат чаралары вәкилләренә җаваплы эшләрендә уңышлар теләде. 

ТР Дәүләт Советы Рәисе үз чыгышында республикада соңгы арада булган иҗтимагый-сәяси вакыйгаларга тукталып, Татарстанда хакимияткә яңа Президент, яңа Премьер-министр килүе, Татарстанның беренче Президенты Минтимер Шәймиевнең ТР Дәүләт Киңәшчесе итеп билгеләнүе турында сөйләп үтте. 

Фәрит Мөхәммәтшин, республиканың массакүләм мәгълүмат чаралары белән бәйле тармакның торышына бәя биреп, Татарстанда 1000 кешегә 440 данә басма матбугат туры килүен билгеләп үтте. "Татарстанның мәгълүмат кыры шактый бай һәм кадрлар потенциалы да җитди", - диде ул. Спикер газета-журналлар тиражының алдагы еллардагы дәрәҗәдә саклап калынуын хәбәр итеп: "Минемчә, бу күрсәткечләр начар түгел. Чөнки басма матбугатка башка мәгълүмат чаралары – радио, телевидение һәм Интернет белән бер сафта бару җиңел түгел", - дип белдерде. Аерым алганда, "Российская газета", "Комсомольская правда в Татарстане", "Татарстан яшьләре" газеталары зур тираж җыйган, "Казан утлары" журналының тиражы, башка елларга караганда, ике тапкыр арткан. "Татар-информ" мәгълүмат агентлыгы үз мәгълүматларын тарату буенча Идел буенда – беренче, Россиядә уникенче урында тора. 

Ф.Мөхәммәтшин, массакүләм мәгълүмат чаралары алдында торган бурычлар турында сөйләп үтеп, агымдагы елның 27 маенда ТАССР оешуның 90 еллыгын билгеләп үтү уңаеннан ТР Дәүләт Советының киңәйтелгән утырышы уздырылачагын хәбәр итте. 21 майда Мәскәүдә төрле елларда Татарстанда җаваплы вазыйфаларда хезмәт куйган һәм хәзерге вакытта республикадан читтә яшәүче 100-120 кешене тантаналы кабул итү була, дип белдерде. Ул шулай ук үз чыгышында Бөтенроссия халык санын алуга бәйле мәсьәләләргә басым ясады. "Халык санын алуда бик күп нечкәлекләр бар. Алар турында халыкка тәфсилләп аңлатырга кирәк", - дип, Фәрит Мөхәммәтшин сан алу вакытында аеруча игътибарлы булырга чакырды. Ул һәр кампания саен татарларның саны 300-350 меңгә кимүенә басым ясады. Көзен җирле үзидарә органнарына узачак сайлауларның да бик җаваплы булуын искәртте. 

Спикер, очрашуда басма матбугат проблемаларына әйләнеп кайтып, кайбер газеталарның күбрәк мәгълүмат таратуга өстенлек бирүен билгеләп үтте. Баш мөхәррирләргә торак-коммуналь хуҗалыгына, тарифларның үсүенә, җирле үзидарәләр эшчәнлегенә кагылышлы көнүзәк мәсьәләләр буенча аналитик материаллар өстендә эшләргә киңәш итте. Ә район газеталарына үз җирлекләрендәге шәхесләр турында күбрәк язарга тәкъдим ителде. "Һәр коллективта иҗади башлангычны күрә һәм үстерә, бәяли белергә кирәк. Шул чакта җәмгыять тә сезне аңлар, Татарстан журналистикасы да яңа баскычка күтәрелер", - диде Фәрит Мөхәммәтшин. 

Татарстан парламенты башлыгы очрашуда муниципаль, республика һәм федераль матбугат чаралары вәкилләренә ТР Дәүләт Советы Рәисенең Рәхмәт хатларын, дәүләт бүләкләрен тапшырды. 

Очрашуда шулай ук ТР Дәүләт Советы Рәисе урынбасары, ТР Журналистлар берлеге рәисе Римма Ратникова, Республика матбугат һәм массакүләм коммуникацияләр агентлыгы җитәкчесе Марат Моратов катнашты. 
●  20 майда ТР Дәүләт Советында парламент башлыгы Фәрит Мөхәммәтшин җитәкчелегендә ятим һәм караучысыз калган балалар йортларының Попечительләр һәм Күзәтчелек советлары эшчәнлеген камилләштерү мәсьәләсе буенча киңәшмә узды. Киңәшмәдә шулай ук ТР Президенты ярдәмчесе Татьяна Ларионова, ТР Мәгариф һәм фән министры Альберт Гыйльметдинов, ТР Сәламәтлек саклау министры урынбасары Руфина Голубева, ТР Хезмәт, мәшгульлек һәм социаль яклау министрының беренче урынбасары Айрат Хәсәнов, балалар йортлары җитәкчеләре катнашты. 

Фәрит Мөхәммәтшин, киңәшмәне ачып җибәреп, 2009 елда картлар йортлары эшчәнлеген рәткә салу буенча эш алып барылганлыгын, ниндидер нәтиҗәләр чыгарырга әле иртәрәк булса да, тотрыклылыкка ирешү һәм күпмедер дәрәҗәдә алга китешнең барлыгын билгеләп үтте. Билгеле булганча, картлар йортларында да Попечительләр советлары оештырылып, алар теге яки бу учреждениегә булышлык күрсәтү максатын куйган иде. “Минемчә, без бу эш белән зур җаваплылык тоеп шөгыльләндек. Әмма хәл ителәсе мәсьәләләр моның белән генә бетми әле”, - диде Фәрит Мөхәммәтшин. 

Татарстанда хәзерге вакытта ятим һәм караучысыз калган балаларның саны 12 меңнән артып китә. Соңгы елларда республикада балаларны тәрбиягә алу эше җайга салынды. Нәтиҗәдә 7 балалар йорты ябылды, республиканың кайбер районнарында мондый учреждениеләр бөтенләй калмады. Бүгенге көндә ятим яки караучысыз калган балаларны тәрбияләү белән 2065 гаилә шөгыльләнә. Нарасыйларны уллыкка алырга теләүчеләр саны да кимеми. “Приют никадәр генә яхшы эшләмәсен, ул гаиләне алмаштыра алмый”, - дип саный спикер, алга таба көчне шушы юнәлешне үстерүгә җибәрү зарурлыгына басым ясап.

Фәрит Мөхәммәтшин сүзләренә караганда, узган елда балалар йортларына хәйриячеләр тарафыннан 42 млн. сум күләмендә ярдәм күрсәтелгән. Узган елда картлар йортларына кагылышлы мәсьәләләр белән шөгыльләнгән Татарстан Дәүләт Советы депутатларына үз канаты астына балалар йортлары һәм приютларны да алырга тәкъдим ителә. “Әгәр ата-аналары юк икән, балаларны тормышка әзерләү өчен без җаваплы”, - диде спикер.

Балалар йортларындагы Попечительләр советлары составлары буенча төрле. Анда теге яки бу министрлык вәкилләреннән алып республиканың көчле предприятиеләре җитәкчеләренә кадәр бар. Мәсәлән, Казанның Киров районындагы балалар йорты Попечительләр советын “Ак барс” хоккей клубы баш тренеры Зиннәтулла Биләлетдинов җитәкли. ТР Премьер-министры урынбасары – Энергетика министры Илшат Фәрдиев Минзәләдәге балалар йортына булышлык күрсәтә. 

Парламентта узган киңәшмәдә Мәгариф һәм фән, Сәламәтлек саклау, Хезмәт, мәшгульлек һәм социаль яклау министрлыклары балалар йортларының эшчәнлеге турында хисап тотты. Билгеле, бу учреждениеләрдә Попечительләр советлары оештырып кына, аларга кагылышлы проблемаларны хәл итеп бетереп булмый. Мәсәлән, егет-кызларның интернат яки приют бусагасын атлап чыкканнан соңгы тормышын җайга салу мәсьәләсе көн үзәгендә тора. Аларга һөнәри белем бирү, торак белән тәэмин итү, балалар йортына эләккәнче булган фатирларын үзләренә кире кайтару проблемалары авырдан хәл ителә. Минзәләдәге коррекцион интернат-мәктәп директоры Камил Нәҗмиев сүзләренә караганда, урыннарда балаларга беркетелгән торакның торышына күзәтчелек итүче юк. Ягъни, ул балалар йортыннан чыкканчы, элек булган фатиры яки йорты бөтенләй яраксыз хәлгә дә килергә мөмкин.

Татьяна Ларионова фикеренчә, Попечительләр советлары вәкаләтләрен арттырып, алда санап үткән проблемаларны хәл итүгә тарту зарур. “Аларның һәр балага конкрет рәвештә ярдәм итүе кирәк”, - диде ул. 

ТР Мәгариф һәм фән министрлыгы карамагындагы балалар йортлары эшчәнлегенә килгәндә, быел бу учреждениеләрдән 107 бала чыга. Аларның җидесе – вузга, 61е башлангыч һәм урта махсус уку йортларына керергә ниятли, армиягә китәргә теләүчеләр дә бар. Ә торак шартларын яхшыртуга килгәндә, быел 309 яшүсмер сертификат алырга тиеш, әлегә 14 сертификат кына бирелгән.  Парламентның Дәүләт корылышы һәм җирле үзидарә комитеты рәисе Валентина Липужина балаларны сертификат алганчы кайдадыр яшәтеп тору мәсьәләсен дә күтәреп чыкты. 

Фәрит Мөхәммәтшин, фикер алышуга нәтиҗә ясап, бу өлкәдә хәл ителергә тиешле проблемаларны ачыклап бетерү зарурлыгын билгеләп үтте. Аның фикеренчә, киләсе очрашуларның берсе теге яки бу төбәктәге балалар йортының эш тәҗрибәсе белән танышуга юнәлтелгән булырга тиеш. 

“Без бик кирәкле эш белән шөгыльләнәбез. Бу бит җәмгыятебезнең киләчәге. Киләсе очрашуларда балалар йортлары эшчәнлегенә кагылышлы проблемаларны тагын да ныграк анализларга кирәк булачак”, - дип спикер, республиканың әлеге эш өчен җаваплы ведомстволарның ныграк бәйләнештә торырга һәм ятим балаларга игътибарның хакимият һәм җирле органнар тарафыннан көчәйтелергә тиешлеген ассызыклап. 
● 20 майда ТР Дәүләт Советы Рәисе урынбасары Римма Ратникова республика парламентында Кытай Халык Республикасыннан килгән милләттәшләребез белән очрашты.
Римма Ратникова кунакларны парламент башлыгы Фәрит Мөхәммәтшин һәм депутатлар исеменнән сәламләп, аларга, Татарстан җиреннән меңнәрчә километр еракта гомер итсәләр дә, туган телне хөрмәтләп яшәгәннәре, татар халкының гореф-гадәтләрен саклаганнары һәм үстергәннәре өчен, рәхмәт белдерде. “Бу татар халкының ихтыяр көче, үз тарихыңны бәяли белү турында сөйли. Бу – безнең уртак горурлыгыбыз”, - диде парламент башлыгы урынбасары.
Кунаклар, үз чиратында, Татарстан җитәкчелегенә җылы итеп кабул итүләре һәм эчтәлекле программа әзерләгәннәре өчен рәхмәт белдерде. Милләттәшләребез республикада бер атна дәвамында Казанның истәлекле һәм тарихи урыннарны белән танышты, бөек татар шагыйре Г.Тукай белән бәйле Тукай-Кырлай авылына барды, “Болгар” музей-ядкарьлегендә, Биләрдә булды, мәдәният һәм сәнгать чараларында катнашты.
Кытайдан килгән милләттәшләребез арасында депутатлар, галимнәр, табиблар, эшкуарлар бар. “Татарлар Кытайда азчылыкны тәшкил итүгә карамастан, безнең арада абруйлы фән, мәгариф, мәдәният әһелләре, бизнеста зур уңышларга ирешкән затлар бар. Тырыш булгач, татарларны Кытайда хөрмәт итәләр”, - диде Колҗа шәһәре татарлары җәмгыяте рәисе урынбасары, Өремче парламенты депутаты, Казан вузларында белем алучы студентларның координаторы Торсынтай Галиев.
Милләттәшләребез шулай ук Кытайдан килгән татарларга Казанның иң яхшы вузларында белем алу һәм яшәү өчен яхшы шартлар тудырган өчен рәхмәт белдерде. “Без монда тарихи Ватаныбызны, аның шөһрәтле башкаласы Казанны күрер өчен килдек. Без монда булуыбыз белән бик бәхетле. Балаларыбызга Казанның иң яхшы югары уку йортларында белем алу өчен шартлар тудырган өчен, Сезнең аша Татарстан хакимиятенә рәхмәт әйтә алуыбызга без бик шат”, - диде хәрби табиб, Кытай Халык Республикасының чик буе хезмәтенең отставкадагы генерал-майоры Рагъне Акмуллина. Балаларыбыз үзләрен өйләрендәге кебек хис итә. Алар Татарстан һәм Россиянең башка төбәкләреннән килгән яшьтәшләре белән дустанә мөнәсәбәттә”.
Очрашу барышында Р.Ратникова кунакларны республиканың социаль-икътисади үсеше һәм Татарстанда милли сәясәтне тормышка ашыруның торышы белән таныштырды. ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев милли мәгариф системасын камилләштерү чаралары турында сөйләде. Очрашуда шулай ук Татарстан парламенты депутаты, Бөтендөнья татар конгрессы Башкарма комитеты рәисе Ринат Закиров та катнашты.
● 21 майда Мәскәүдә ТАССР оешуның 90 еллыгы уңаеннан тантаналы кабул итү булды. Тантаналарда Татарстан Дәүләт Советы Рәисе Фәрит Мөхәммәтшин һәм Татарстан Республикасының Россия Федерациясендәге Тулы вәкаләтле вәкиле Равил Әхмәтшин катнашты. 
Юбилей тантаналары шатлыгын төрле федераль структуралар, Мәскәү шәһәре һәм өлкәсе Хөкүмәте вәкилләре, дипломатлар, дин әһелләре, РФ субъектларындагы вәкиллек җитәкчеләре, шулай ук Мәскәү төбәгендә яшәүче данлыклы ватандашларыбыз бүлеште. 

Бәйрәмнең мактаулы кунаклары арасында РФ Президенты эшләренең төп эксплуатация идарәсе башлыгы Александр Гладышев, Татарстан кураторы, РФ Дәүләт Советының эшчәнлекне тәэмин итү бүлеге баш киңәшчесе Сергей Касаев, РФ Хөкүмәтенең административ департамент директоры урынбасары Александр Балыбердин, Россия Хөкүмәтенең беренче вице-премьеры Игорь Шуваловның ярдәмчесе Юрий Газарян, Сергей Собянин секретариаты җитәкчесе Андрей Кротов, РФ Мәдәният министры урынбасары Андрей Бусыгин, төрле министрлыкларның элеккеге җитәкчеләре Валерий Грайфер, Виктор Ерин, Николай Демидов, Шаген Донгарян, Валерий Ингревский, Анатолий Козлов һәм башкалар бар иде. 

Татарстанны шулай ук Федерация Советы әгъзалары Әгъзам Гобәйдуллин һәм Алексей Пахомов, Дәүләт Думасы депутатлары Илдар Гыйльметдинов, Хафиз Салихов һәм Виктория Черкесова тәкъдим итте. Кунаклар арасында танылган ватандашларыбыз – фән, сәламәтлек саклау, мәдәният эшлеклеләре, эшкуарлар - Россия Фәннәр академиясе академигы Роберт Нигъмәтуллин, Россия хәрби академиясе президенты, армия генералы Мәхмүт Гәрәев, кинорежиссер, сценарийлар авторы һәм актер Сергей Говорухин, җырчылар Ренат Ибраһимов һәм Наилә Фатыйхова, “Алмаз-холдинг” зәркән компаниясе генераль директоры Флүн Гомәров, “СУПР” ачык акционерлык җәмгыяте генераль директоры, тау фәннәре академигы Азат Вәлиев, Россия Герое Ильяс Дауди бар иде. 
Кабул итүдә Татарстан белән сәүдә-икътисади элемтәләрне актив рәвештә үстерүче чит илләрнең (Венгрия, Чехия, Төркия, Казакъстан, Әзербайҗан, Франция, Германия, Төркмәнстан, Күвәйт) дипломатик миссияләре җитәкчеләре һәм хезмәткәрләре дә бар иде. Бәйрәм тантаналары шатлыгын Башкортстан, Саха-Якутия, Ингушетия, Дагыстан, Төньяк Осетия-Алания вәкиллекләре башлыклары да бүлеште. 

Татарстан Дәүләт Советы Рәисе Фәрит Мөхәммәтшин бәйрәмдә катнашучыларны һәм кунакларны республика җитәкчелеге исеменнән котлады. 

“Моннан 90 ел элек автономия гамәлгә куела һәм юридик төстә рәсмиләштерелә, ул бүгенге көндә Татарстан исемен йөртә, ә ул чагында ТАССР дип атала иде”, - диде Ф.Мөхәммәтшин һәм нәкъ менә шул чакта Татарстанның РСФСР составында үсү мөмкинлегенең юридик нигездә рәсмиләштерелүен һәм Россия Федерациясенең федератив төзелешенә нигез салынуын белдерде. 

“Бик җитди вәкаләтләр алган күп кенә автономияләр үз проблемаларын мөстәкыйль хәл итәргә кереште һәм тизләтелгән үсеш юлына чыкты”, - диде Татарстан парламенты башлыгы. 

Фәрит Мөхәммәтшин соңгы елларда республиканың социаль-икътисади үсештә җитди алга китүен зур горурлык белән билгеләп үтте. Татарстанда җитештерелгән продукциянең 60 проценттан артыгы чит илләргә чыгарыла. 
Республика нефть сәнәгатендә үсеш темпларын саклый, ел саен 32 миллион тонна “кара алтын” чыгара. Бу елларда республика нефть химиясе, машина төзелеше, халык хуҗалыгының башка күп кенә тармакларын үзләштерде, диде Татарстан Дәүләт Советы Рәисе. Ул торак төзелешендәге уңышларны аерым билгеләп үтте. 

Татарстан парламенты башлыгы кунакларны ТАССРның 90 еллыгын бәйрәм итү кысаларында республикада узачак киң колачлы чаралар белән таныштырды. Чыгышының ахырында ул ТАССР оешуның 90 еллыгы чараларына  килергә һәм бу шатлыкны бүлешергә мөмкинлек тапкан барлык кунакларга рәхмәт белдерде.
● 22 майда Казанда билбаулы көрәш буенча беренче дөнья чемпионаты башланды. Аның тантаналы ачылышында ТР Дәүләт Советы Рәисе Фәрит Мөхәммәтшин катнашты. Беренче дөнья чемпионаты ТАССРның 90 еллыгына багышланган иде. 
“Бүген безнең илебездә, республикабызда озак еллар көткән спорт бәйрәме уза, мин сезне шушы бәйрәм белән чын күңелдән котлыйм. Чемпионатта 16 дәүләт вәкиленең катнашуы ярышка карата кызыксынуның зур булуы һәм аның абруе турында сөйли”, - диде парламент башлыгы.  
Фәрит Мөхәммәтшин искәртеп үткәнчә, Казан Россиянең спорт башкаласы итеп танылган. Ә билбаулы көрәш буенча беренче чемпионат Бөтендөнья җәйге Универсиада алдыннан иң яхшы спорт вакыйгасы булып тора. Спикер ярышта катнашучыларга ТР Президенты Рөстәм Миңнехановның сәламләвен җиткерде.
Яңа төзелгән “Ак барс” Көрәш сараенда 16 илдән  - Абхазия, Беларусь, Кытай, Һиндстан, Иран, Кыргызстан, Латвия, Молдова, Монголия, Пакыстан, Көньяк Корея, Таҗикстан, Төркмәнстан, Украина, Үзбәкстан һәм Россия Федерациясеннән көрәшчеләр катнашты. Россия милли җыелма командасы составында Татарстан көрәшчеләреннән Руслан Нургалиев (Әлмәт) һәм Лениз Абдуллин (Казан) да бар иде. Чемпион титулы өчен 66 спортчы көрәште. 
Чемпионатны ачу тантанасында “Татарча көрәш” федерациясе президенты Җәүдәт Миңнәхмәтов, ТР Яшьләр эшләре, спорт һәм туризм министры вазыйфаларын башкаручы Хәлил Шәйхетдинов катнашты. Ватандашлары өчен җан атарга дип, Иран Ислам Республикасының Казандагы генераль консулы Реза Багбан Кондори да килгән иде. 
● 24 майда ТР Дәүләт Советы Рәисе Фәрит Мөхәммәтшин республика парламентында ИТАР-ТАСС җитәкчелеге делегациясе белән очрашты. Очрашуда ИТАР-ТАСС агентлыгының Татарстан белән хезмәттәшлекне киңәйтергә ниятләве турында хәбәр ителде. 

Очрашу башында Дәүләт Советы Рәисе кунакларны кыскача гына Татарстандагы социаль-икътисади вәзгыять белән таныштырды, парламентның структурасы, депутатлар корпусының эше, республикада алып барылган милләтара һәм конфессияара татулыкны саклауга юнәлдерелгән милли сәясәтнең үзенчәлекләре хакында сөйләде. 
Фәрит Мөхәммәтшин ТАССР оешуның 90 еллыгын бәйрәм итүнең әһәмиятен билгеләп үтте. “Республикабыз оешуның әлеге мөһим этабын билгеләп үтү безнең бурычыбыз, дигән нәтиҗәгә килдек, - диде парламент башлыгы. – Моннан 90 ел элек киң хокуклар һәм автономия алган ТАССР оеша”. 

Тулаем алганда, Дәүләт Советы Рәисенең сүзләренә караганда, икътисади кризисның тискәре нәтиҗәләренә дә карамастан, бүгенге көндә Татарстан күтәрелеш кичерә. “Без Бөтендөнья җәйге Универсиадасын түземсезлек белән көтәбез. Ул, Россия Премьер-министры Владимир Путинның сүзләренә караганда, алда торган Сочи Олимпиадасына тон бирәчәк, - дип ассызыклады Фәрит Мөхәммәтшин. – Республикада эре инвестиция проектлары гамәлгә ашырыла, күп санда сәнәгать һәм социаль объектлар төзелә”. 

ИНО-ТАСС Хезмәтенең баш мөхәррире Алексей Голяевның сүзләренә караганда, Татарстан Россиянең күп кенә төбәкләре өчен үрнәк булып тора. “Миңа, халыкара сәясәт журналисты буларак, күп илләрдә булырга туры килде. Казанда күргәннәрем бездә зур тәэсир калдырды, - диде ул. – Республиканың алга таба актив хәрәкәт итүе бөтен нәрсәдә чагыла”. Агентлык җитәкчелеге исеменнән Алексей Голяев ИТАР-ТАССның Татарстан белән тагын да тыгызрак хезмәттәшлекне җайга салу белән кызыксынуын әйтте. 

Аның сүзләренә караганда, ИТАР-ТАССның потенциалы Татарстанның тышкы икътисади эшчәнлеген һәм республиканың чит илләр белән гуманитар элемтәләрен яктыртуда нәтиҗәле кулланылырга мөмкин. Мәсьәләнең бу рәвешле куелышы 2013 елгы Бөтендөнья җәйге Универсиадасы алдыннан да актуаль төс ала. 

ТАСС-Регионы баш мөхәррире Сергей Баженовның сүзләренә караганда, Татарстанда алып барылган сәясәт милләтара мөнәсәбәтләрдә гармония тудыруга юнәлдерелгән, бу, һичшиксез, федераль массакүләм мәгълүмат чаралары ягыннан тагын да зуррак игътибар күрсәтелүгә лаек. Редакция җитәкчесе Фәрит Мөхәммәтшинга хезмәттәшлек турындагы тәкъдим белән мөрәҗәгать итте, аны ТАССның Мәскәүдәге офисындагы матбугат конференциясендә катнашырга чакырды. Агентлык вәкилләре шулай ук чит илдәге татар диаспораларының тормышын яктырту һәм тулаем алганда Россиядән читтә яшәүче ватандашлар белән оператив мәгълүмат алмашуны җайга салуга карата да кызыксыну белдерде.
Парламентта узган очрашуда шулай ук ТР Дәүләт Советы Рәисе урынбасары Римма Ратникова, Дәүләт Советының Мәдәният, фән, мәгариф һәм милли мәсьәләләр комитеты җитәкчесе Разил Вәлиев, Республика матбугат һәм гаммәви коммуникацияләр агентлыгы җитәкчесе Марат Моратов катнашты. 
● 25 майда ТР Дәүләт Советы Рәисе Фәрит Мөхәммәтшин РФ ФҖ Федерация Советы карамагындагы Милли сәясәт һәм дәүләт һәм дини берләшмәләр мөнәсәбәтләре буенча Берләштерелгән комиссиянең чираттагы утырышында катнашты. Ул анда Русьны Чукындыру Көне белән беррәттән, истәлекле дата сыйфатында Ислам кабул итү көнен гамәлгә куюны максатка ярашлы дип санавы турында белдерде. 
Бу юлы комиссиянең көн тәртибенә  милләтләр арасындагы ызгыш-талаш кебек күренешләргә каршылык күрсәтүдә дәүләт һәм гражданлык җәмгыяте институтлары бәйләнешләре  мәсьәләләре чыгарылды. 
Утырышны РФ ФҖ Федерация Советы Рәисе Сергей Миронов алып барды. Фикер алышуга РФ Генераль прокуратурасы, РФ Иҗтимагый палатасы, Россия Фәннәр академиясенең Этнология һәм антропология институты, РФ Юстиция министрлыгы, РФ Төбәкләр үсеше министрлыгы вәкилләре, экспертлар чакырылган иде. 
Фәрит Мөхәммәтшин, утырышта чыгыш ясап, бу көннәрдә генә РФ Дәүләт Думасы тарафыннан “Хәрби дан һәм Россиянең истәлекле даталары турында” федераль законга карата төзәтмәләр керүен билгеләп үтте. Төгәлрәк әйткәндә, алар 28 июльдә  Русьны Чукындыру Көнен билгеләп үтүгә кагылышлы. “Әхлакый, патриотик тәрбия бирү һәм Россия җәмгыятенең рухи үсеше шартларында дини кыйммәтләрне һәм мәдәни традицияләрне  торгызу мөһим роль уйный. Монда шулай ук илнең шактый өлеше – якынча 20 миллион кешенең Ислам динен тотуын онытмаска кирәк. Шуңа күрә Россиянең истәлекле көннәр календаренда Ислам кабул итү кебек тарихи вакыйганы да чагылдыру максатка ярашлы булачак”, - диде Фәрит Мөхәммәтшин.  Билгеле булганча, хәзерге Россия территориясендә Ислам 922 елда Идел буе болгарлары тарафыннан кабул ителгән. 
Россия парламентының югары палатасы спикеры Сергей Миронов әлеге тәкъдим белән килеште һәм бу нисбәттән төбәкләр белән берлектә закон чыгару инициативасын әзерләргә вәгъдә итте.  
Фикер алышу вакытында Фәрит Мөхәммәтшин шулай ук гражданлык җәмгыятенең төрле институтлары белән конструктив диалогка ирешүдә милли-мәдәни мөхтәриятләрнең мөһимлеген билгеләп үтте. Ул РФ субъектларындагы милли ассамблеяләр җитәкчеләренең очрашуын уздыру тәкъдиме белән чыкты. 

● 25 майда ТР Фәннәр академиясендә “Татарстан Республикасы: тарих һәм хәзерге заман” дип аталган фәнни-гамәли конференциянең пленар утырышы узды. Ул ТАССР төзелүгә 90 ел тулуга багышлана. Конференция ТР Дәүләт Советы, ТР Фәннәр академиясе, академиянең Тарих институты белән берлектә оештырылган. 

Конференция эшендә ТР Президентының Эчке сәясәт мәсьәләләре идарәсе җитәкчесе Александр Терентьев, ТР Дәүләт Советы Рәисе урынбасары Римма Ратникова, ТР Фәннәр академиясе президенты Әхмәт Мазһаров, РФ Иҗтимагый палатасы әгъзасы, тарихчы Валерий Тишков, Россия Фәннәр академиясе галимнәре, дәүләт һәм җәмәгать эшлекләре катнашты. 

Конференция кысаларында СССРда милли һәм дәүләт төзелеше, Татарстан Республикасында фән, мәгариф һәм мәдәният казанышлары, республиканың социаль-икътисади үсеше, хәзерге Россиядә дәүләти-федератив мөнәсәбәтләрнең үсеше кебек проблемалар турында фикер алыштылар. 

Тантаналы утырышта катнашучыларны ТР Фәннәр академиясе президенты Әхмәт Мазһаров сәламләп, ТАССРның 90 еллыгын зур бәйрәм һәм Россиянең дәүләт төзелеше мәсьәләләре, көн үзәгендәге проблемалар турында фикер алышуларга нәтиҗә ясау өчен менә дигән форсат булуын билгеләп үтте. “Без бу конференция республикабызның хәзерге заман тарихын өйрәнүгә зур өлеш кертер дип өметләнәбез”, - диде ул. 
Пленар утырышында катнашучыларга  хәзерге вакытта Америка кушма штатларында эшләүче, академик Роальд Сәгъдиев тәбрикнамә юллады. Җыенда академикның сәламләү сүзләрен ТР Фәннәр академиясе президенты Әхмәт Мазһаров яңгыратты. 

ТР Дәүләт Советы Рәисе урынбасары Римма Ратникова хәбәр иткәнчә, агымдагы ел ТАССРның 90 еллыгын билгеләп үтү чараларына бай булган. Бу эшкә республиканың муниципаль берәмлекләре актив кушылган: урыннарда теге яки бу шәхес исемендәге скверлар, парклар ачылган, республика үсешенә зур өлеш керткән кешеләрнең каберләре тәртипкә китерелгән. Фәнни җәмәгатьчелек тә активлашкан. Татарстан күләмендәге зур чараларның берсе  - ТР Дәүләт Советының тантаналы утырышы ТАССР төзелүнең 90 еллыгына багышлана. “Бу датага тирән тарихи мәгънә салынган”, - дип белдерде рәис урынбасары. 

Римма Ратникова конференция эшендә катнашучыларга ТР Дәүләт Советы Рәисе Фәрит Мөхәммәтшинның сәламләвен җиткерде. “1920 елның 27 маенда Бөтенроссия Үзәк Башкарма Комитеты “Татар Автономияле Социалистик Совет Республикасы турында” Декрет кабул итте. Бу, Татарстанның сәясәт тарихында, һичшиксез, саллы документ иде. Ул республиканың дәүләти-хокукый статусын билгеләде. Татар Республикасы тиз арада күзгә күренерлек төсмерләргә ия булды, татар халкының гына түгел, безнең туган җиребездә яшәүче барлык халыклар тарихында тулы бер этап башланды. Аз гына вакыт эчендә Татарстан сәяси һәм икътисади яктан тотрыклы, фәнни, рухи һәм социаль-икътисади потенциалга бай төбәккә әйләнде. 

Шул ук вакытта бүгенге казанышлар белән беррәттән, республиканың гади булмаган барлыкка килү тарихын да онытырга ярамый. Соңгы дистә елларда Россия тарихы фәнендә Ватан тарихындагы күп кенә темаларны һәм вакыйгаларны яктыртуга салынган чикләүләр алып ташланды. Нахакка гаепләнеп, онытылган исемнәр кире кайтарылды. Республика тарихы да объектив рәвештә торгызыла”, - диелә сәламләүдә. 

Фәрит Мөхәммәтшин билгеләп үткәнчә, ТАССР төзелү халыкның гасырлар буе җыелып килгән өметләрен аклый, ул милли үзбилгеләнүгә таба ышанычлы адым булып тора. Нәкъ менә шул вакытта күпмилләтле Татарстанның булачак казанышлары һәм җиңүләренә нигез салына. 
● 26 майда  “Казан” милли-мәдәни үзәгендә ТАССРның 90 еллыгына багышланган “Татарстан – минем горурлыгым” дигән күргәзмә ачылды. Күргәзмәдә Милли мәдәният музее, ТР Милли архивы, КДУның Тарих музее фондларында сакланучы документлар һәм фотосурәтләр, Татарстандагы әйдәп баручы рәссамнарның иҗат җимешләре урын алган.
Күргәзмәне “Казан” милли-мәдәни үзәге директоры Ринат Закиров ачты, ул Татарстанның тарихи һәм милли үзенчәлегенә тукталды. Аның карашынча, безнең республика иң башта ук дөрес юл сайлавы, ТАССРда яшәүче күпмилләтле халыкның шул юлдан китүе белән аерылып тора. Татарстан мәдәниятләр, диннәр һәм милли үзенчәлекләр “эретмәсе” ул, дип саный Р.Закиров. “Әлеге мөһим вакыйгадан башка Татарстанның бүгенге тарихы да булмас иде”, - диде Р.Закиров. ТАССР моделе вакыт сынавын узып кына калмады, Татарстан Республикасының нигезенә дә салынды. “Безнең бүгенге республика ТАССР тарихының логик дәвамы булып тора”, - дип сүзен йомгаклады Р.Закиров. 

ТР Дәүләт Советы Рәисе урынбасары, Татарстан Журналистлар берлеге рәисе Римма Ратникова республиканың үсеш тарихы хакында күп нәрсәләр белгән, күргәзмә ачылышына чакырылган ветераннарга мөрәҗәгать итте. Ул республика җитәкчелеге һәм ТР Дәүләт Советы Рәисе исеменнән күргәзмәдә катнашучыларны ТАССР оешуның 90 еллыгы белән котлады. 

Бүгенге көндә бу датага бәйле төрле фикерләр яшәп килсә дә, аңа тиешле бәяне бирергә кирәк, дип саный Р.Ратникова. Шунлыктан 2009 елда ТР Президенты ТАССР оешуның 90 еллыгын бәйрәм итүгә әзерлек буенча оештыру комитеты төзү турындагы Указга кул куйды. Р.Ратникова әлеге зур эшкә битараф калмаучыларга рәхмәт белдерде.
●  27 май көнне Казан үзәгендә урнашкан К.Тинчурин исемендәге Татар дәүләт драма һәм комедия театры бинасы диварында истәлек тактасы ачылу тантанасы булды. Зур гына мәрмәр тактага сынчы, график һәм нәкышьче Бакый Урманче ясаган ТАССРның беренче гербы рельефлы итеп эшләнгән һәм “Бу бинада 1920 елның 26 сентябрендә ТАССРның республика Үзәк Башкарма Комитетын сайлаган һәм башында С.С.Сәетгалиев торган республика Хөкүмәтен – Халык Комиссарлары Советын раслаган Гамәлгә кую съезды узды” дип язылган. 

Анда ТР Дәүләт Советы Рәисе Фәрит Мөхәммәтшин, аның урынбасары Римма Ратникова, ТР Премьер-министры урынбасары – Мәдәният министры Зилә Вәлиева, РФ Дәүләт Думасының физик культура һәм спорт комитеты рәисе урынбасары Илдар Гыйльметдинов, республиканың министрлыклары һәм ведомстволары, фәнни һәм иҗат интеллигенциясе вәкилләре катнашты. Тантанага совет чорында республика җитәкчелегендә торган партия һәм дәүләт эшлеклеләреннән Гомәр Усманов, Рево Идиатуллин, Дания Дәүләтшина да махсус чакырылган иде. 

Тантанада катнашучыларны сәламләп, Ф.Мөхәммәтшин бүген 90 ел элек Татар Автономияле Совет Социалистик Республикасы оешу турында рәсми документ кабул ителде, дип искәртте. Әлеге тарихи вакыйганы зурлап билгеләп үтү турында Татарстанның беренче Президенты Минтимер Шәрип улы Шәймиев Указга кул куйганнан соң, дәүләт органнары, муниципаль берәмлекләр хакимиятләре, иҗтимагый оешмалар шуңа бәйле истәлекләрне барлау һәм республика үсеше өчен сизелерлек өлеш керткәннәрне мәңгеләштерү буенча шактый зур эш башкарды. Безнең күпмилләтле халкыбыз 90 ел дәвамында республика өчен эшләп, югары нәтиҗәләргә иреште, фидакарь хезмәте һәм тату-дустанә яши белүе, тырышлыгы өчен халкыбызга рәхмәт, шулай ук бүген ачыла торган истәлек тактасы авторы Юрий Бердниковка да рәхмәт әйтәсе килә, диде ТР Дәүләт Советы Рәисе Ф.Мөхәммәтшин. 

Тарих фәннәре докторы Радик Салихов ТАССРның үзәк органнарын гамәлгә кую съездында шушы республика урнашкан җирлекнең барлык халык вәкилләре кергән 348 делегат катнашуын белдерде. “Шуңарчы 300 еллап Россия дәүләте составында гомер иткән халыкларның милли республика оештырып яшәргә теләгәнлеген искәртеп, бу эштә хезмәтләре кергән милли геройлардан Гаяз Исхакый, Садри Максуди, Ильяс Алкин, Мулланур Вахитов, Мирсәет Солтангалиев, Борһан Мансуров, Сәхипгәрәй Сәетгалиевлар исемнәрен искә алу кирәк”, - дип басым ясап әйтте галим. 

Сынчы Юрий Бердников исә уйланганны ташка төшерү, бигрәк тә Бакый Урманче иҗат иткән гербны ясауда аерым кыенлыклар булуын, чөнки аның эше бик нәфис булуын, шушы истәлекле вакыйга хакында сөйли торган тактаны әзерләүдә хезмәте керүгә чиксез горурлык хисләре кичерүен белдерде. 

Театр артистлары исә истәлек тактасы ачылу вакыйгасы уңаеннан оештырылган тантана буена милли җырлар белән күңелләрне күтәреп-рухландырып торды. 
●  27 май көнне  Татарстан парламенты Рәисе Фәрит Мөхәммәтшин ТР Дәүләт Советының Татарстан АССР төзелүнең 90 еллыгына багышланган тантаналы утырышында ТР Дәүләт Советы Президиумының тиздән Татарстан Гимнының сүзләрен язуга бәйге игълан итәргә җыенуын хәбәр итте. 

ТР Дәүләт гимны 1993 елның 14 июлендә ТР Югары Советы карары нигезендә кабул ителгән музыкаль редакциядә башкарыла. Татарстан Дәүләт гимны көенең авторы - күренекле композитор Рөстәм Яхин.

●  27 майда Федераль почта элемтәсенең “Татарстан почтасы” идарәсе Казан районара почтамтының 420202 нче почта элемтәсе бүлегендә ТАССРның 90 еллыгына атап чыгарылган маркалы конвертны махсус почта штемпеле ярдәмендә гамәлдән чыгару тантанасы булды. 

“Бердәм Россия” партиясенең ТР Дәүләт Советындагы фракциясе карамагындагы Эксперт советы җитәкчесе, парламентның Икътисад, инвестицияләр һәм эшкуарлык комитеты рәисе урынбасары Марат Хәйруллин тантанада катнашучыларны ТР Дәүләт Советы Рәисе Фәрит Мөхәммәтшин һәм депутатлар исеменнән ТАССР төзелүгә 90 ел тулу белән котлады. “Шушы вакыт эчендә Татарстан илнең икътисади, сәяси һәм мәдәни тормышында әйдәп баручы позицияләрне яулады, чит илләр белән элемтәләр урнаштырды. Бу республикага үзен халыкара аренада ышанычлы итеп тоярга мөмкинлек бирде. Бүгенге көндә Татарстан - Россия Федерациясенең әйдәп баручы төбәкләреннән берсе санала”, - диде ул.

●  27 майда ТР Дәүләт Советының ТАССР төзелүнең 90 еллыгына багышланган тантаналы утырышы алдыннан Салих Сәйдәшев исемендәге Дәүләт Зур концертлар залы фойесында “Республиканың тууы” дип аталган документаль күргәзмә эшләде. 

Күргәзмәгә Татарстан Милли музее фондларында саклана торган уникаль документлар һәм эскпонатлар куелган иде. Алар арасында республика төзелүгә кагылышлы плакатлар, афишалар, лозунглар, гарәп, латин һәм кирилл язуында татар телендә документлар, фотографияләр, кубоклар, китаплар бар иде. 

Күргәзмәгә килүчеләр шулай ук биредә XX гасыр башының күренекле җәмәгать эшлеклеләре һәм Татарстан республикасының беренче еллары турында сөйләүче экспонатлар – ТАССРның беренче Байрагы, “Идел-Урал Штаты” чикләрен күрсәткән карта, Татарстан Республикасы гербы һәм әләменең төрле вариантлары чагылыш тапкан эскизлар белән дә таныша ала иде. 
●  27 майда Салих Сәйдәшев исемендәге Зур концертлар залында ТР Дәүләт Советының ТАССР төзелүнең 90 еллыгына багышланган тантаналы утырышы булды (тулырак “Дәүләт Советы утырышы” бүлегендә). 
● 27 майда ТР Дәүләт Советы Рәисе Фәрит Мөхәммәтшин Казанда Г.Камал театры каршындагы мәйданда Татарстан Автономияле Совет Социалистик Республикасы төзелүнең 90 еллыгына багышланган “Татарстан – безнең уртак йортыбыз” дип аталган бәйрәмдә катнашты.
Бәйрәм Татарстанның мәдәни берлекләр һәм мөхтәриятләр парады белән ачылды. Аннары ТР Дәүләт Советы Рәисе, ТР Халыклар Ассамблеясе советы рәисе Фәрит Мөхәммәтшин чыгыш ясады. 
“Бүген төрле еллардагы тугры хезмәтләре белән Татарстан тарихына кереп калган кешеләрне хөрмәтлибез. Биредә төрле халык һәм төрле этнос вәкилләре җыелды. Алар – төрле милләт һәм төрле диндәге кешеләр. Без барыбыз да зур бер йортта – Татарстанда яшибез. Безгә Татарстан җитәкчелеге алып бара торган толерантлык, милли һәм конфесияара сәясәт кадерле. Республикада яшәүче төрле халыкларның телен һәм мәдәниятен, гореф–гадәтләрен үстерү өчен шартлар тудырыла, – дип билгеләп үтте Фәрит Мөхәммәтшин. 
Ул барлык татарстанлыларны бәйрәм белән котлады һәм бәхет, тынычлык, татулык һәм зур уңышлар теләде. 
● 28 майда ТР Дәүләт Советында РФ Дәүләт Думасына Татарстаннан сайланган депутатлар һәм РФ ФҖ Федерация Советы әгъзалары катнашында киңәшмә узды. ТР Дәүләт Советы Рәисе Фәрит Мөхәммәтшин җитәкчелегендәге утырышта сүз 2010 елда Татарстан территориясендә министрлыклар һәм ведомстволарның федераль максатчан программаларны тормышка ашыруда катнашуын активлаштыру буенча федераль органнар белән бәйләнешләре турында барды. 
Фәрит Мөхәммәтшин Россия парламентының ике палатасы депутатлары һәм республика профиль министрлыклары вәкилләренең узган елдагы эшчәнлеген уңай бәяләде. “Татарстанга җәлеп ителә торган чаралар күләмен берникадәр арттырырга һәм республика икътисадын күтәрү юнәлешендәге бурычларны хәл итү өчен кирәк булган федераль чыгымнар буенча аерым статьяларны законнар ярдәмендә якларга мөмкин булды”, - диде ул. 

ТР Хөкүмәте составы һәм кайбер министрлыкларның җитәкчелеге үзгәрү сәбәпле, эшче төркемнәрен республика ведомстволарының яңа вәкилләре җитәкли башлады. Татарстан башлыгы алар каршына депутатлар белән хезмәттәшлекне көчәйтү, инициативалар һәм тәкъдимнәр белән чыгу бурычын куйды. 

Фәрит Мөхәммәтшин РФ Дәүләт Думасы депутатларына һәм РФ ФҖ Федерация Советы әгъзаларына ТР хакимияте башкарма органнары вәкилләрен федераль законнарга кертелергә мөмкин булган үзгәрешләр турындагы мәгълүмат белән тәэмин итәргә, 2011 елга федераль бюджетны формалаштыру буенча эштә актив катнашырга чакырды. 

Спикер сүзләренә караганда, республика хакимияте һәм РФ Федераль Җыенына Татарстаннан сайланган әгъзаларның бәйләнеш практикасы үзенчәлекле. “Беренчедән, бу Дәүләт Думасында Татарстаннан сайланган депутатларның күп булуы белән бәйле, икенчедән, без, федераль дәрәҗәдә теге яки бу карар кабул ителүнең башлангыч этабында ук, инвестицияләрне җәлеп итү мәсьәләләре буенча бергәләп чыгабыз”, - диде Фәрит Мөхәммәтшин. 

Очрашуда катнашучылар алдагы чорга уртак эш планын билгеләде. 
● 28 май көнне Дәүләт Советы Рәисе Фәрит Мөхәммәтшин Яр Чаллы шәһәрендә яшәүче 250 гаиләгә фатир ачкычын тапшырды.

Торак шартларын яхшыртырга теләп, социаль ипотека программасына чиратка кергән гаиләләр, ТАССР оешуга 90 ел тулуны билгеләп узган көннәрдә яңа фатирлы булды. Автокаланың 36 кварталында урнашкан әлеге йортны табу кыен түгел. Ул башка йортлардан ерактан ук үзенең матур төсләргә буялган булуы белән аерылып тора. Гомумән алганда, быел социаль ипотека программасы нигезендә Яр Чаллыда 71,5 мең квадрат торак мәйданы төзеләчәк. 

“Мондый чараларда катнашу бик күңелле, – диде Фәрит Мөхәммәтшин. – Программа эшли башлаганнан соң, республикада шактый йортлар салынды. Моңа кадәр безнең бу кадәр торак тапшырганыбыз юк иде әле”. 

	
	             Дђњлђт Советы комитетларында 


■ 27 майда ТР Дәүләт Советының Социаль комитеты һәм парламентның Яшьлђр сђясђтен гамђлгђ ашыру, сђламђт яшђњ рђвешен формалаштыру џђм 2013 елда Казанда узачак Бљтендљнья ќђйге универсиадасына ђзерлђнњгђ ярдђм књрсђтњ комиссиясенең уртак утырышы узды.
Депутатлар профиль министрлыклары һәм ведомстволары вәкилләре белән берлектә Татарстанда 2010 елда балаларның җәйге ялын, мәшгульлеген оештыру һәм сәламәтләндерү мәсьәләләре турында фикер алышты. 

ТР Яшьләр эшләре, спорт һәм туризм министрының беренче урынбасары Андрей Кондратьев үз министрлыклары юнәлешендә алып барылган эш белән таныштырды. Республикада балаларны һәм яшьләрнең ялын оештыру һәм сәламәтләндерү программасы 199 мең балага кагылырга тиеш. 2010 елда балаларны сәламәтләндерү кампаниясенә  1 031 026,8 мең сум акча бүлеп бирелә. Шуның 748 675,1 мең сумы – Татарстан Республикасы бюджетыннан, 55 480,0 мең сумы – федераль бюджеттан авыр хәлдә калган балаларның ялын оештыру килгән акчалар, 106 908,5 мең сумы – оешмаларныкы, 119 963,2 мең сумы – ата-аналарныкы. 
 Агымдагы елда сәламәтләндерү кампаниясе башыннан алып балаларның ялын оештыруның даими мониторингы алып барылачак. Бу алдагы елларга программалар эшләгәндә кирәк булачак. 

ТР Мәгариф һәм фән министры урынбасары Айрат Зиннуров сөйләп үткәнчә, быел 18 лагерьда 857 ятим бала, мәктәп-интернатларда тәрбияләнүчеләр ял итәчәк. Министрлык тарафыннан начар ишетүче,  Казанда Е.Г.Ласточкина  исемендәге I-II төрдәге коррекцион мәктәп-интернатта белем алучы балалар өчен беренче тапкыр ике махсус смена оештырылачак. Ун балалар йорты һәм ятимнәр өчен мәктәп-интернатның үз лагерьлары бар.  Алар 562 баланы ял иттерә алачак. 
Сәләтле һәм актив балалар өчен ТР Мәгариф һәм фән министрлыгы республика күләмендә 900 баланы берләштергән 9 профиль смена оештыра. Яшь физиклар һәм математиклар – КДУ белән берлектә алып барыла торган “Квант” лагерь-мәктәбендә, яшь химиклар – “Орбиталь”да, яшь компьютерчылар “Интеллект” лагеренда ял итәчәк.  

ТР Хезмәт, мәшгульлек һәм социаль яклау министры урынбасары Наталья Бутаева хәбәр иткәнчә, авыр хәлдә калган балаларның ялын оештыру өчен, республика бюджетыннан - 25,290 мең сум, федераль бюджеттан 55,480 мең сум акча бүлеп бирелгән. Бу сумма 7710 баланы сәламәтләндерүгә җитәчәк. 
Утырышта ТР Прокуроры урынбасары Фәрит Заһидуллин билгеләп үткәнчә, балаларның ялын оештыру кампаниясенә әзерлек барышында туклану сыйфаты һәм куркынычсызлык техникасы мәсьәләләренә аеруча игътибар бирү зарур. 
Фикер алышу нәтиҗәләре буенча карар кабул ителде. Анда балаларның шәһәряны сәламәтләндерү лагерьлары системасын яңарту һәм үстерү программасын эшләргә, әлеге программаны мәгарифне реформалау буенча макчатчан программага кертергә тәкъдим ителә. 

Балаларның һәм яшьләрнең ялын оештыру, сәламәтләндерү һәм эш белән тәэмин итү буенча ведомствоара комиссиягә физик мөмкинлекләре чикле булган затлар һәм инвалидлар өчен профиль сменаларын үстерүгә (төзүгә), ел әйләнәсендә балаларны ял иттерү, сәламәтләндерү һәм укыту системасын булдыруга кагылышлы мәсьәләләр белән шөгыльләнергә киңәш ителде.  
Аннан соң комитет әгъзалары “Физик культура һәм спорт турында” Татарстан Республикасы Законының 6 һәм 12 статьяларына үзгәрешләр кертү хакында” һәм “Гражданнар сәламәтлеген саклау турында” Татарстан Республикасы Законына үзгәрешләр кертү хакында” закон проектларын тикшерде һәм икенче укылышта кабул итәр өчен тәкъдим итте. 
	
	                        Дђњлђт Советы утырышы


27 майда Салих Сәйдәшев исемендәге Зур концерт залында ТР Дәүләт Советының ТАССР төзелүнең 90 еллыгына багышланган тантаналы утырышы булды.

Тантанада Россия Федерациясе һәм Татарстан Республикасы дәүләт хакимияте органнары вәкилләре, чит илләрдән кунаклар, муниципаль хакимият органнары җитәкчеләре, зур предприятиеләр һәм иҗтимагый оешмалар вәкилләре, фән һәм иҗат кешеләре, дин әһелләре катнашты.

Президиумга Татарстан Президенты Рөстәм Миңнеханов, Татарстан Дәүләт Киңәшчесе Минтимер Шәймиев, Татарстан парламенты башлыгы Фәрит Мөхәммәтшин, РФ ФС Дәүләт Думасы Рәисенең беренче урынбасары Олег Морозов, Казан шәһәре мэры Илсур Метшин, заманында КПССның Татарстан өлкә комитеты Секретаре һәм ТАССР Министрлар Советы Рәисе булып эшләгән Гомәр Усманов, ТАССР Верховный Советы Президиумы Рәисе булып эшләгән Шамил Мостаев, Татарстанның элеккеге Премьер-министры Мөхәммәт Сабиров, Социалистик Хезмәт Герое Илдус Мостюков, ТР профсоюзлары Федерациясе рәисе Татьяна Водопьянова күтәрелделәр. 

“Хөрмәтле Татарстан Республикасы Президенты! Татарстан Республикасы Дәүләт Советының тантаналы утырышында катнашучы хөрмәтле кунаклар! 

Мөхтәрәм депутатлар! Хезмәттәшләр, кадерле дуслар! – дип мөрәҗәгать итте Дәүләт Советы Рәисе Фәрит Мөхәммәтшин утырышны ачып. – Бүген без республикабыз һәм аның күпмилләтле халкы тарихында мөһим вакыйгаларның берсен – Татарстан автономияле Совет Социалистик Республикасы төзелүнең 90 еллыгын билгеләп үтәбез. Безнең өчен дә 27 май  - Татарстан язмышында, ХХ гасырда беренче сәяси-хокукый акт кабул ителгән көн генә түгел. Бу истәлекле вакыйга меңъеллык тарихлы дәүләтчелеге булган татар милләте һәм республикада яшәүче халыклар өчен алга таба үсештә мөһим һәм кирәкле этап булды. Моннан тыш, ТАССР төзелү 1990 еллар башында дистәләгән еллардан соң республика кабул иткән җаваплы сәяси карарларның ышанычлы нигезе булды. Бу залда утыручыларның күбесе әлеге хәлиткеч карарларны кабул иткәндә турыдан-туры катнаштылар”. 

Татарстан Президенты Рөстәм Миңнеханов та утырышта катнашучыларга бәйрәм сәламнәрен ирештерде. 

Ул үз чыгышында (тулысынча “ТАССРның 90 еллыгы” бүлегендә) 1920 елда ТАССР төзелүне татар дәүләтчелеге тарихында яңа сәхифә буларак билгеләп үтте. Шул рәвешле, Россиядә иң күп санлы халыкларының берсе булган татарның исеме республика исеменә әйләнгән. “Татар теленең статусын үзгәртү, яңа милли кадрлар тәрбияләү максатыннан мөһим чаралар күрелгән. Республика төзелү хуҗалык төзелешендә дә радикаль үзгәрешләргә китергән”, – дип басым ясады Президент

Парламент Рәисе Фәрит Мөхәммәтшин тантаналы утырышта ясаган төп чыгышында (тулысынча “ТАССРның 90 еллыгы” бүлегендә) ТАССР төзелүнең 90 еллыгын Татарстан һәм аның күпмилләтле халкы тарихында мөһим вакыйга буларак билгеләп үтте. Үткән тугыз дистә ел эчендә туган республикабыз үсеше белән бәйле стратегик һәм тактик мәсьәләләрне хәл итүгә зур өлеш керткән күренекле шәхесләрне барлап узды.

Соңыннан парламент рәисе ТАССР ның 90 еллыгы уңаеннан республика җитәкчелеге исеменә юлланган котлау телеграммаларын яңгыратты. Котлау юллаучылар арасында РФ Президенты Дмитрий Медведев, Федерация Советы Рәисе Сергей Миронов, РФ Дәүләт Думасы Рәисе Борис Грызлов, ил төбәкләре башлыклары бар. 

Тантаналы утырыш “Яңа гасыр” телеканалыннан турыдан-туры трансляцияләнде. 

	
	                    Депутат берлђшмђлђрендђ


▓  1 майда "Казан" милли мәдәният үзәге каршында Яз һәм Хезмәт бәйрәменә багышланган митинг булды. Анда Татарстан Республикасы Дәүләт Советы Рәисе урынбасары, "Бердәм Россия" партиясенең Татарстан төбәк бүлеге сәяси советы Секретаре урынбасары Римма Ратникова, Хезмәт, мәшгульлек һәм социаль яклау министры Айрат Шәфигуллин, РФ Дәүләт Думасы, Татарстан Дәүләт Советы депутатлары, "Бердәм Россия" партиясе әгъзалары һәм тарафдарлары, ТР һөнәр берлекләре федерациясе әгъзалары катнашты.

Татарстан һөнәр берлекләре федерациясе рәисе, Дәүләт Советы депутаты Татьяна Водопьянова билгеләп үткәнчә, бу көнне дөньяның 140 илендә һәм ватаныбызның 800 шәһәрендә хезмәт ияләре бәйрәм итә. “Безнең өчен бу бәйрәм Хезмәт ияләре бердәмлеге көне булып кала бирә, - дип басым ясады ул. - Менә ел ярымлап инде дөньякүләм кризис белән көрәшү дәвам итә. Илебез һәм республика җитәкчеләре һөнәр берлекләре белән берлектә күргән чаралар җитештерү күләме кимүдән беркадәр саклап кала алды. Хәзер инде икътисад күтәрелә башлады, әмма хәл итәсе мәсьәләләр шактый - эшсезлек, хезмәт хакларының тоткарлануы, торак-комуналь хезмәтләргә бәяләрнең артуы”. Татарстан һөнәр берлекләре лидеры митингта катнашучылар исеменнән республика җитәкчеләренә мөрәҗәгатъ итеп, икътисадны даими үстерергә һәм гражданнарның мул тормышта яшәтергә чакырды. 

“1 май – Хезмәт ияләренең халыкара бердәмлеге көне, ул һәрвакыт мөһим булды, - диде Дәүләт Совет Рәисе урынбасары Римма Ратникова матбугат әһелләре белән аралашканда. – Туксанынчы елларда без бу көнне бераз “онытып” та тордык, әмма бүген ул бер гадәт кенә түгел, бәлки аеруча мөһим чара булып тора. Халык митингка үзен борчыган мәсьәләләрне хакимияткә ирештерү максатында чыга”. Ул әлеге митингка РФ Дәүләт Думасы, Татарстан Дәүләт Советы депутатларының, “Бердәм Россия” партиясе әгъзаларының һәм тарафдарларының, ТР һөнәр берлекләре федерациясе әгъзаларының бергәләп чыгуын, җәмгыять каршында килеп туган кискен проблемаларны фәкать бергәләп кенә хәл итү мөмкин булуыннан чыгып аңлатты. 

“Хәл итәсе мәсьәләләр күп, әмма хакимият бу хәлләрне тотрыкландыру өчен берни эшләми дию дөрес булмас иде, - диде Р.Ратникова. - Тотрыклылыкны һәм хезмәт коллективларын саклау, Татарстанның икътисадый яктан үсеше өчен республика күләмендә һәм федераль дәрәҗәдә күп чаралар күрелә”. 

Митингта катнашучылар “Казан” милли мәдәният үзәгеннән Кремльгә кадәр араны үтте. Анда аларны бәйрәм оркестры каршылады.
▓  12 майда парламентта КПРФ фракциясе утырышы булды. Фракция әгъзалары - коммунист депутатларның ярдәмчеләренең фракция аппараты һәм депутатлар белән узара хезмәттәшлеге, үз вакытында хисап бирү нисбәтеннән, КПРФ фракциясе депутатларының дисциплинасын күтәрү мәсьәләләре каралды.

Моннан тыш, утырышта  ТАССР оешуга 90 ел тулу уңаеннан уздырылачак фәнни-гамәли  конференцияне әзерләүгә кагылышлы сораулар каралды, парламент комитетларында булган закон проектлары тикшерелде.

▓ 15 майда “Казан” Милли мәдәни үзәгендә “Бердәм Россия” партиясенең Татарстан төбәк бүлеге сәяси советы утырышы узды. “Бердәмроссиялеләр” бу көздә хакимиятнең җирле органнарына депутатлар сайлау кампаниясен үткәрү чорында партиянең төбәк бүлеге бурычларын билгеләде. Чарада Татарстан Республикасы Президенты Рөстәм Миңнеханов, “Бердәм Россия” партиясенең Татарстан төбәк бүлеге сәяси советы секретаре урынбасарлары Александр Гусев һәм Римма Ратникова, Россия Дәүләт Думасы һәм ТР Дәүләт Советы депутатлары, Казан мэры Илсур Метшин, партиясенең Татарстан төбәк бүлеге башкарма комитеты җитәкчесе Виктор Бударин, республика муниципаль берәмлекләре башлыклары катнашты.

Татарстан “бердәмроссиялеләре” лидеры Фәрит Мөхәммәтшин, утырыш башлангач та, “Бердәм Россия” партиясе Татарстан төбәк бүлегенең ТР муниципаль берәмлекләре вәкиллекле органнарына депутатлар сайлау буенча кампаниягә әзерлек һәм үткәрү бурычлары” турында чыгыш ясады. Ул чыгышында партия әгъзаларын барлык юнәлешләр буенча да актив эш алып барырга чакырды. “Бердәм Россия” партиясенең Татарстан төбәк бүлеге сәяси советы секретаре партиядәшләрен җитди иҗтимагый-сәяси эш башларга өндәде. Аның әйтүенчә, партия эшенең төп күрсәткече булып сайлау нәтиҗәләре тора. 

Ф.Мөхәммәтшин 2008 елда “Бердәм Россия” партиясе тарафыннан хупланган РФ Президентлыгына күрсәтелгән  кандидат Дмитрий Медведев өчен Татарстан сайлаучыларының 79 проценты тавыш бирүен искә төшерде. Узган елның мартында Татарстан Дәүләт Советына сайлауларда “бердәмроссияле”ләргә сайлаучыларының шулай ук 79 проценты үз тавышын биргән. “Биш ел элек - 2005 елның октябрендә җирле үзидарәләргә сайлауларда “Бердәм Россия” партиясе һәм безнең сәяси партнерыбыз “Татарстан - яңа гасыр” иҗтимагый хәрәкәте әгъзаларына 76 процент тавыш бирелде, – диде ул. – Сайлаучылар, безнең республика үсеше, җирле үзидарәләрнең нәтиҗәле эшчәнлеген тәэмин итү, халыкның тормыш-көнкүреше сыйфатын күтәрү максатыннан, зур җаваплылык алуыбызга ышаныч белдерде. Дөньякүләм икътисади кризис китереп чыгарган авырлыкларга да карамастан, без сайлаучылар ышанычын аклау өчен кулдан килгәннең барысын да эшләдек. Әлеге кризис социаль кризиска әйләнмәсен өчен, ашыгыч чаралар күрелде”. 

Фәрит Мөхәммәтшин әйтүенә караганда, җирле үзидарәләргә сайлау кампаниясе, элеккеләренә караганда, беркадәр үзгәрәк булачак. Мәсәлән, республиканың берничә зур шәһәрендә – Казанда, Яр Чаллыда, Түбән Камада һәм Әлмәттә депутатларның яртысы партияләр исемлеге буенча сайланачак. “Безгә көчле сәяси оппонентлар белән алышырга туры киләчәк. Ачыктан-ачык сәяси дебатлар сайлаучылар фикере өчен көрәштә төп коралларның берсе булачак. Без бу катлаулы бәхәсләргә әзер булырга тиешбез, – дип белдерде Татарстан бердәмроссиялеләре лидеры. – Әлеге эшкә “Бердәм Россия”нең тормышка карашын аңлата белгән яшьләрне җәлеп итү кирәк. Бу аеруча җирле үзидарәләргә сайлана алу хокукының 21 яшьтән 18 яшькә кадәр түбәнәйтелүе сәбәпле аеруча актуаль. Бу нисбәттән партиянең яшь гвардиячеләренә эшчәнлекне киңрәк җәелдерергә кирәк булачак”.

Фәрит Мөхәммәтшин әйтүенчә, илдә фәкать “Бердәм Россия” партиясе генә партия эчендә тавыш бирү үткәрә. “Без моны партия эчендә демократияне үстерүдә мөһим адым дип саныйбыз, – диде ул. – Югары күрсәткечкә ирешкән партия әгъзалары сайлау алды марафонында катнашалар”. Фәрит Мөхәммәтшин коллегаларын республиканың җәмәгать оешмалары белән ныграк элемтәдә булырга, “Бердәм Россия” тәкъдим иткән проектларны тормышка ашыруда актив катнашырга, партиянең җәмәгатьчелекне кабул итү бүлмәләрен нәтиҗәле эшләргә чакырды. 

ТР Президенты Рөстәм Миңнеханов үз чыгышында, республика Илбашы буларак, “Бердәм Россия” партиясенең Татарстан төбәк бүлеге сәяси совет утырышында беренче тапкыр катнашуын белдерде. “Хакимиятнең җирле органнарына депутатлар сайлау кампаниясе – әһәмиятле һәм җаваплы вакыт”, - дип билгеләп үтте ул. 

Рөстәм Миңнеханов “Бердәм Россия” партиясенең Татарстан төбәк бүлеге вәкилләрен республикадагы иҗтимагый-сәяси һәм икътисадый вәзгыять белән кыскача таныштырды. “Татарстан РФның башка субъектлары арасында күп кенә юнәлешләр буенча лидер булып тора”, - диде республика башлыгы. Ул үз чыгышында авыл хуҗалыгы тармагы өчен борчылуын белдерде. Һава температурасы югары булу һәм яңгыр бөтенләй яумый тору сәбәпле, туфракта дым бик аз, ә бу чәчүлекләрне куркыныч астына куя, диде. Моның белән бәйле рәвештә, авылда бөтен мөмкинлекләрне файдаланып, бу вәзгыятьтән чыгу юлын табарга кирәк, дип белдерде. 

Татарстан Президенты агымдагы елның октябрендә узачак муниципаль сайлаулар турында сөйләгәндә: “Сайлаулар агитация һәм пропаганда гына түгел”, - дип белдерде. Сайлаучыга республикада башкарыла торган эшләр хакында белдерергә кирәк, диде ул. Моның өчен республика проектларын югары дәрәҗәдә гамәлгә ашырырга кирәк. Аерым алганда, алар капиталь ремонт буенча сынау проектын, ветераннарны торак белән тәэмин итү, “Һәркем сатып алырлык торак” программасын үстерүгә кагыла. 

Республика башлыгы сүзләренә караганда, Татарстан объектлар төзелеше белән горурлана ала. Универсиаданың күп кенә объектлары кулланышка тапшырылды, ветераннар торак белән тәэмин ителә. 

ТР Президенты үз чыгышында сайлаучыларга бу проектлар турында сөйләү, шулай ук республикада гамәлгә куела торган программаларның барлык нечкәлекләрен аңлату зарур, дип билгеләп үтте. Шуның белән ул “бердәмроссиялеләр”не урыннарда халык белән актив эшләргә чакырды. Республика башлыгы, октябрьдә сайлауларда катнашачак оппозициядә торучы партияләр темасына кагылып: “Оппозиция булырга тиеш. Әмма аның белән конструктив мөнәсәбәтләр төзи белергә кирәк”, диде. 
Рөстәм Миңнеханов “Бердәм Россия” партиясе Татарстан бүлеге – “Бердәм Россия” Бөтенроссия партиясенең иң зур бүлекләренең берсе дип билгеләп үтте. “Безнең бурыч – үз дәрәҗәбезне саклап калу”,  - диде ул һәм “Бердәм Россия” партиясе Татарстан төбәк бүлегенең абруйлы булып калачагына ышаныч белдерде. 
▓  21 майда парламентның Социаль сәясәт комитеты һәм Яшьләр сәясәтен тормышка ашыру, сәламәт тормыш рәвешен формалаштыру һәм 2013 елда узачак XXVII бөтендөнья җәйге Универсиадасына әзерлеккә булышу комиссиясе әгъзалары башкаланың Киров районында урнашкан балаларның җәйге ял лагерьларында булып, аларның әзерлекләрен карадылар. 
Депутатлар “Кояшлы” шәһәр яны базасында, “Заречье”, “Пламя”, “Полет” сәламәтләндерү комплексларында булып, җәйге лагерьларның сезон башлануга әзерлек дәрәҗәсен бәяләделәр. Һәр лагерьда диярлек башкарылып бетмәгән эшләр шактый, әмма Социаль сәясәт комитеты рәисе Светлана Захарова әйтүенә карганда, хезмәткәрләрдә дәрт-дәрман сизелеп тора, алар эшне сыйфатлы һәм тиз арада башкарачакларына ышандыралар. 

Кайбер лагерьларның мәйданы артык зур, шуңа күрә аларны җыештыру һәм тәртиптә тоту мәсьәләсе килеп чыга. Кайбер лагерьларга, мәсәлән, “Заречье”га җитди ремонт таләп ителә. Финанслар булмау нәтиҗәсендә “Пламя”да икенче корпус төзелеп бетмәгән. Аны сафка бастыру өчен 26 миллион сум таләп ителә. Бу нисбәттән комитет Хөкүмәткә мөрәҗәгать итәргә ниятли. Беренче корпуста балаларга ял итү, сәламәтлекләрен ныгыту өчен шартлар бик яхшы. Биредә Көньяк Осетия балалары да ял иткән. 

“Без “Җәй” республика үзәгенә, муниципалитетларга һәм аерым ведомстволарга караган сәламәтлек ныгыту лагерьларында булдык, - диде Светлана Захарова журналистлар белән аралашканда, - Аларның әзерлеген, балаларга ял итү, сәламәтлекләрен ныгыту, спорт белән шөгыльләнү, туклану өчен шартлар белән таныштык”. Аның әйтүенчә, 26 майда узачак комитет утырышында җәйге чорда балаларның ялын һәм буш вакытларын оештыру, аларны эш белән тәэмин итү мәсьәләсе каралачак. Сөйләшү алдыннан комитет әгъзалары үзләренең сайлау округларындагы лагерьларда булып, аларның сезон ачылуга әзерлекләре белән танышканнар. Республика буенча тупланган әлеге мәгълүматларны кулланып махсус карар кабул ителәчәк. 

Чарада республика ведомстволарыннан, муниципаль берәмлекләрдән һәм иҗтимагый оешмалардан вәкилләр дә катнашты. 
▓  27 майда ТР Дәүләт Советында КПРФ фракциясе утырышы узды. 

Утырышта торак-коммуналь хуҗалыкны реформалау планын тормышка ашыру һәм торак-коммуналь комплекс тарифларына күзәтчелек буенча чаралар турында фикер алыштылар. 

Депутатлар ТАССР төзелүнең 90 еллыгына багышланган фәнни-гамәли конференциягә әзерлек барышын да карады. Фракция җыенны 2 июньдә уздырырга планлаштыра. 

Фракция әгъзалары округлардагы сайлаучылар белән эшләү буенча да хисап тотты. Парламент комитетларында карала торган закон проектларына карата фикерләрен белдерде. 
▓  28 майда “Бердәм Россия” партиясенең Яр Чаллы җирле идарәсенең  XX конференциясендә шәһәр партия оешмасының яңа җитәкчесе итеп автошәһәрнең башкарма комитеты рәисе Васи л Шәйхразиев сайланды. Аның кандидатурасын җыелышта катнашучы “бердәмроссияле”ләр бертавыштан хуплады. Конференциядә ТР Дәүләт Советы Рәисе, “Бердәм Россия” партиясе Татарстан төбәк бүлегенең сәяси совет Секретаре Фәрит Мөхәммәтшин катнашты.  
Татарстан парламенты башлыгы Васыйл Шайхразыевны җаваплы вазыйфага сайлануы белән котлады һәм  аңа Яр Чаллы партия оешмасы эшен югары дәрәҗәдә алып барырга киңәш бирде. Автошәһәр “бердәмроссияле”ләре лидеры, “Бердәм Россия”нең реаль эшләр партиясе икәнлеген көндәлек хезмәт белән раслап, партия белән бәйле эшчәнлеккә бөтен көчне салырга вәгъдә бирде, муниципаль сайлауларга әзер булуларын белдерде.   
Фәрит Мөхәммәтшинның чыгышы нәкъ менә октябрь аенда узачак сайлаулар алдынннан куелган бурычларга багышланган иде. Ул тагын бер тапкыр Яр Чаллының элеккеге мэры Илдар Халиковның эшчәнлеген билгеләп үтеп, соңгы 7 ел эчендә шәһәрне инвестицияләр җәлеп итә алырлык алдынгылар рәтенә чыгара алуын белдерде.  
ТР Дәүләт Советы Рәисе, агымдагы эшләргә тукталып, шәһәрнең партия җитәкчелеген икътисади һәм социаль өлкәләрдәге кискен проблемаларга юнәлтте. Аның сүзләренә караганда, Кама автогиганты һәм шәһәрнең башка предприятиеләре авыр хәлгә калу эшсезлек артуга, гражданнарның керемнәре кимүгә, криминаль активлыкның үсүенә сәбәп булган. “Бу хәлләрне тирәнтен анализлау зарур. Әгәр без вакытында чарасын күрмәсәк, ул муниципаль сайлауларда гына түгел, гомумән, бөтен халыкның баш авыртуына әйләнәчәк”, - диде Ф.Мөхәммәтшин. 
Фәрит Мөхәммәтшин быелгы муниципаль сайлауларның  алдагыларыннан нык аерылып торуын билгеләп үтте. Татарстанның 4 зур шәһәрендә, шул исәптән, Яр Чаллыда да сайлаулар, федераль законнар таләп иткәнчә, катнаш система буенча узачак. “Безнең бурыч – моннан 5 ел элек яулап алынган позицияләрне саклап калу. Безнең оппонентлар тормышыбыздагы объектив авырлыкларны үз файдасына файдаланачак. Без моңа әзер булырга, хаталар җибәрмәскә һәм тәнкыйть өчен форсат тудырмаска тиеш. Кандидатуралар сайлауга бик җаваплы карарга кирәк, әзерлекле һәм абруйлы кешеләр булуы зарур”, - диде спикер, Яр Чаллы партия оешмасының яңа сайланган секретаре җитәкчелегендә сайлау кампаниясенең уңышлы узачагына ышаныч белдерде. 
	
	                 ТАССРның 90 еллыгы


  Татарстан Президенты Рөстәм Миңнехановның ТР Дәүләт Советының ТАССР төзелүгә 90 ел тулуга багышланган тантаналы утырышында ясаган чыгышы
2010 елның 27 мае.

Хөрмәтле депутатлар һәм мөхтәрәм кунаклар!
Сезне һәм барлык татарстанлыларны ихлас күңелдән ТАССР төзелүнең 90 еллыгы белән тәбрикләргә рөхсәт итегез. Татар автономияле совет социалистик республикасын төзү турында Декрет кабул ителгән көннәрдән безне нәкъ тугыз дистә ел аерып тора.
Мәгълүм булганча, моның зарурлыгы инкыйлаб чорының тарихи процессы мантыйгы нигезендә туды. Татарстан Республикасы төзелү берничә унъеллыкка җитәрлек үсеш факторы биргән иҗтимагый күтәренкелек уятты. 

1920 нче елда татар дәүләтчелеге тарихында яңа сәхифә ачылды. Илнең сәяси картасында яңа республика барлыкка килде. Россиянең иң күпсанлы халыкларыннан берсе булган татар халкының исеме республика исеменә әйләнде. Татар теленең статусын күтәрү, яңа милли кадрлар тәрбияләү максатында мөһим чаралар күрелде.
Хуҗалык төзелеше тамырдан үзгәрле. Нибары бер буын эчендә республикада күптармаклы индустрия төзелде, авыл хуҗалыгының матди-техник базасы формалашты.
Милли мәдәният үсешенә аеруча зур игътибар бирелде. Массакүләм наданлык, урта һәм югары белем алуда һәртөрле чикләүләр бетерелде. Гаять зур тираж белән матбугат нәшер ителә башлады, мәдәни-агарту учреждениеләренең киң тармаклы  системасы төзелде. 

Бөек Ватан сугышы республика тарихына каһарманлык сәхифәсе булып уелды. Татарстан дошманны җиңүгә зур өлеш кертте.  

Сугыштан соңгы чорда Татарстанда зур нефть ятмалары үзләштерелә башлау республика икътисадына яңа этәргеч бирде.  Инде күп дистә еллар буе  нефть һәм нефть химиясе сәнәгате аның үзәген тәшкил итә. 

Хезмәттәге уңышлар эстафетасын КамАЗ һәм түбән Кама ГЭСы кебек индустрия гигантлары төзелеше дәвам итте. Авыл хуҗалыгы үсешендә шактый зур казанышларга ирешелде. 
Үткән гасырның 80 нче еллары уртасына Татарстанның җитештерү, фәнни, рухи потенциалы шул дәрәҗәгә җитте ки, республикага автономия кысалары гына тарайды.
Әмма ил җитәкчелегенең бик үк зирәк булмаган сәясәте, ачык бәхәсләрнең үткәрелмәве республика статусын күтәрү, үзәк хакимият органнары белән үзара мөнәсәбәтләрдә хокукларны киңәйтү мәсьәләләрен карауны һаман тыеп килде. 
Кызганычка каршы, сәяси һәм мәдәни казанышлар милли сәясәт өлкәсендә тиешле чаралар белән ныгытылмады. Мәдәният үсешенә идеология киртәләре куелды. Милли мәгарифне кысу өчен махсус сәбәпләр уйлап табылды.
Болар барысы да үзгәртеп кору елларында җәмәгатьчелекттә тынычсызлану уятты. Икътисад үсеше, мәдәният алгарышының халык мәнфәгатьләрен һәм кыйммәтләрен исәпкә алмаганда, берьяклы үсешкә һәм кризиска гына китерүен тагын бер кат раслады.

Татарстанның 1990 елдагы дәүләт суверенлыгы турындагы декларациянең төп идеяләре нәкъ менә республиканың үсешенә аяк чалучы мөһим проблемаларны хәл итүгә юнәлтелгән иде. Иҗтимагый тормышның җанлануы дулкынында Татарстан 1992 елда яңа Конституция кабул итте. Асылда ул республиканың тәүге гамәлдәге Төп Законы иде.   

Федераль үзәк белән мөнәсәбәтләрнең яңа баскычка күтәрелүе дә аеруча зур әһәмияткә ия. 1994 һәм 2007 елдагы Шартнамәләрдә алар формалашуның барлык этаплары һәм камилләшүенең хокукый нигезләре ачык теркәлгән.  
Кайбер четереклекләргә карамастан, Татарстан диалог һәм хокук нигезендә чишә алмый торган бер генә мәсьәлә дә юк. Татарстан дәүләтчелегенең бүгенге замандагы үсеш формуласы – җаваплылык һәм мөстәкыйльлек. Бу шактый вәкаләтләргә ия республиканың өстенлекләрен аның зур федерация составында булу файдасы белән берләштерү мөмкинлеген бирә.  

ТАССРның законлы варисы – Татарстан Республикасы - яңа Россиянең динамик үсештәге төбәкләреннән берсе. Меңьеллык Казанны тикмәгә генә күпмилләтле Ватаныбызның “көнчыгыш капкасы”, гасырлар һәм цивилизацияләр бәйләнеше аеруча сизелә торган шәһәр дип атамыйлар. Бездәге милләтара килешү, динара хезмәттәшлек төрле ил һәм төбәкләрдә танылу таба.    
Татарстанлылар үзләренең икътисадтагы иҗади казанышлары, мәдәнияттагы танылган уңышлары, спорттагы зур җиңүләре белән хаклы рәвештә горурлана. 2013 елда үткәреләчәк Универсиада үсештә яңа мөмкинлекләр ача. 
Бүгенге көннең барлык казанышлары үткәннәр белән тыгыз бәйләнештә. ТАССР тарихы нәкъ менә шул үткәннәрнең данлы сәхифәсе булып тора. Билгеле: кыенлыклыклар да, югалтулар да күп булды, әмма безнең күпмилләтле халкыбыз барлык сынауларын да лаеклы үтте. 

Соңгы тугыз дистә ел – туган республикабыз тормышындагы искиткеч әһәмиятле вакыйгаларга бай чор, киләчәктәге уңышларыбызның нигезе.  

Республикабызга киләчәктә дә уңышлар юлдаш булсын!
Бәйрәм белән Сезне, кадерле дуслар!
Татарстан Республикасы Дәүләт Советының  Татарстан АССР төзелүнең 90 еллыгына багышланган тантаналы утырышында Ф.Х. Мөхәммәтшин чыгышы
Казан шәһәре, 2010 елның 27 мае
 Хөрмәтле Татарстан Республикасы Президенты!
Татарстан Республикасы Дәүләт Советының тантаналы утырышында катнашучы хөрмәтле кунаклар!
Мөхтәрәм депутатлар! Хезмәттәшләр, кадерле дуслар!
Бүген без республикабыз һәм аның күпмилләтле халкы тарихында мөһим вакыйгаларның берсен – Татарстан автономияле Совет Социалистик Республикасы төзелүнең 90 еллыгын билгеләп үтәбез.
Безнең өчен 27 май - Татарстан язмышында, ХХ гасырда беренче сәяси-хокукый акт кабул ителгән көн генә түгел. Бу истәлекле вакыйга меңьеллык тарихлы дәүләтчелеге булган татар милләте һәм республикада яшәүче халыклар өчен алга таба үсештә мөһим һәм кирәкле этап булды. Моннан тыш, ТАССР төзелү 1990 еллар башында дистәләгән еллардан соң республика кабул иткән җаваплы сәяси карарларның ышанычлы нигезе булды. Бу залда утыручыларның күбесе әлеге хәлиткеч карарларны кабул иткәндә турыдан-туры катнаштылар. 
Безнең буынга меңьеллыклар алмашынган чорда, моңарчы күзгә күренмәгән тарихи үзгәрешләр чорында яшәү насыйп булды. Без, халыкның интеллектуаль һәм оештыру көченә ышанып, үзебезне практикада сынадык. Җаваплылыкны бөтен тулылыгы белән үз өстебезгә алдык. Гасырлар чигендә Татарстан сәясәте, башланган социаль-икътисадый процесслар, федераль үзәк белән мөнәсәбәтләр, чит ил партнерлары белән үзара эшчәнлек ТАССР елларында тупланган тәҗрибәдән чыгып юнәлеш алды. 
Бүген узган дистә елларга борылып карасак, без тагын бер кат дәүләти һәм сәяси юнәлешнең дөрес сайланган булуына  ышанабыз. Күпмилләтле Татарстан халкы белдергән ышаныч һәм хуплау белән без горурлана алабыз. 
Соңгы айларда республикада әлеге Дата уңаеннан зур әзерлек эшләре барды. Президент Указы белән төзелгән Оештыру комитеты, урыннардагы активлар, иҗтимагый оешмалар һәм партияләр аңа әзерләнүдә актив катнаштылар. 
Абруйлы фәнни форумнар һәм конференцияләр узды, республиканың дәүләт, социаль-икътисадый һәм рухи үсешенә өлеш керткән шәхесләрнең истәлеген мәңгеләштерү буенча тикшеренү проектлары гамәлгә ашырылды. Мемориаль такталар куелды, Татарстан үсешенә нәтиҗәле өлеш керткән якташларыбыз  җирләнгән урыннар тәртипкә китерелде. Парклар һәм скверлар булдырылды, ТАССР төзелүнең 90 еллыгына багышлап дәресләр үткәрү мәктәпләрдә зур кызыксыну уятты. 
Татарстан Республикасы Дәүләт Советының – Татарстанның иң югары закон чыгару һәм вәкиллекле органының бүгенге утырышы әлеге тантаналарның кульминациясе булу тирән мәгънәгә ия.   Чөнки   Парламентның республика үсешенә керткән өлеше бәяләп бетергесез зур. 1938 елда ТАССР Югары Советының беренче сайлауларыннан алып, халык вәкилләре һәрвакытта да сәяси вакыйгаларның үзәгендә булды. 
Закон чыгару органының тарихи язмышы җиңел булмый. Монда: 1930 – 1940 еллардагы репрессияләр дә, Бөек Ватан сугышы, сугыштан соңгы катлаулы торгызу чорлары да, үзгәртеп кору һәм СССРның таркалу чоры да бар.

Хәзерге чор ул: Дәүләт суверенитеты турында Декларация кабул итү һәм аны Татарстан тарихында беренче тапкыр Республиканың дәүләт статусы турындагы референдум нәтиҗәләре белән алга таба раслау;

Россия Федерациясе дәүләт хакимияте органнары һәм Татарстан Республикасы дәүләт хакимияте органнары арасында   эшләр бүлешү һәм вәкаләтләр алмашу турында Шартнамә әзерләү; 
Республика дәүләт символларын  – Гербны, Гимнны, Флагны раслау. 
Якын араларда Татарстан Республикасы Дәүләт Советы Президиумы тарафыннан Татарстан Гимны сүзләренә конкурс турында карар кабул ителәчәк. 
Югары Совет 1978 һәм 1992 елларда Татарстан Конституциясен, йөзләгән закон кабул итте, алар хәзер дә закон чыгару барышының, парламентаризм традицияләренең һәм демократиянең ныклы нигезен тәшкил итә. 
Совет чоры кемгәдер бары тик  тәнкыйть объекты гына булып тоелса да, без шуны истә тотарга тиешбез – ул елларда үзләрен халыкка хезмәт итүгә багышлаган сәяси эшлеклеләрнең һәм "милләт әһелләренең" күпчелеге чыннан да энтузиазм белән һәм югары идеаллар хакына намуслы хезмәт итте. 
Шушы 90 ел эчендә туган республикабызның зур һәм кечкенә, тактик    һәм стратегик бурычларын хәл итүгә зур өлеш керткән күренекле шәхесләрнең барысын да санап чыгу мөмкин түгел. Шуңа күрә хәзер республикабыз тарихында аларның урынын лаеклы бәяләү бик мөһим. 
Тулаем алганда, республикабызның бүген билгеләп үтелә торган Истәлекле Датасы –   XXI гасыр күзлегеннән чыгып, үткән   еллар нәтиҗәләрен   бәяләргә, казанышларыбызны барларга, алга таба киләчәк юнәлешләребезне фаразларга күркәм тарихи сәбәп.  
Мөстәкыйль тормыш юлына аяк баскан һәр буын үз чорын дәүләт үсешенең борылыш этабы дип саный. Ләкин нәкъ безгә дәверләр алмашкан чорда эшләргә туры килде. Без бүген яңа җәмгыятьтә яшибез. Мәгълүмат технологияләрен гамәлгә кертү, глобаль үзара бәйлелек дөньясына керү – Татарстан өчен дә, тулаем ил өчен дә заман   чакыруы. Татарстанның иң зур хәзинәсе булган милләтләр һәм этник төркемнәр арасындагы татулык һәм дуслык тәҗрибәсе күпләрне сокландыра. 
ХХ гасырга татар халкы формалашкан милләт буларак аяк басты. 1913 елда Казан губернасында 200дән артык сәнәгать предприятиесе эшләп килә. Алафузов фабрикаларында илдәге барлык күн продукциясенең  чиреге    җитештерелә. Бертуган Крестовниковларның сабын заводы һәм Бондюк химия заводының "товар билгесе" Россиянең барлык почмакларында да билгеле була. 
Мәгариф, китап нәшер итү эше, әдәбият һәм сәнгать, милли театрның үсеш дәрәҗәсе буенча безнең төбәк Россия империясендә әйдәүче урыннарны алып торды. Ш.Мәрҗәни һәм К.Насыйри,   Н. Курсави һәм Х. Фәизхановның мәгърифәтчелек идеяләре халыкның милли үзаңы үсешенә зур йогынты ясады. Гасыр башында татар әдәбиятында Россия җәмәгатьчелегендә киң танылган бөек шәхесләребез Г.Тукай, Г.Исхакый, Ф. Әмирхан, М.Гафури һәм Ш. Камал әсәрләре бай мирас булып калды. 
1917 елгы революция   зур үзгәрешләргә этәргеч бирде. Совет Россиясенең күп кенә халыклары өчен бу киләчәккә зур ышанычлар һәм гамәлләр чоры булды. Җәмгыятьтә милләтләр һәм халыклар үсешенең перспективалары турында дискуссияләр барды. Россия эчендәге мөселманнарны берләштерү турында мәсьәлә фактта бөтенхалык тикшерүенә чыгарылды.  Бөтенроссия ҮБКның һәм Халык Комиссарлары Советының Автономияле Татар Совет Социалистик   Республикасын төзү турында 1920 елның 27 маендагы Декреты шуның нәтиҗәсе булды. 
ТАССР яшәешенең беренче еллары катлаулы чор булды. Республика гражданнар сугышын, җимерек хуҗалык системасын, эпидемияләр һәм ачлык газапларын кичерде. НЭПка күчү икътисадта югалган позицияләрне акрынлап торгызырга мөмкинлек бирде. 1920 еллар ахырына авыл хуҗалыгы продукциясен җитештерү шактый арта башлады. 
Бу чорда мәгарифкә зур игътибар бирелде. Гомуми белем бирү мәктәпләренең саны артты. 1930 елдан алып республикада балалар өчен 8 яшьтән гомуми белем бирү кертелде. Социаль өлкәдә рус теле белән бергә татар теленә дә дәүләт статусын тәэмин итү процессы киң җәелде. Яңа милли мәдәниятне формалаштыру мөселман традицияләре белән бергә каралды. Татарстан, шул вакыт сүзләре белән әйтсәк, Кызыл Көнчыгыш халыкларының рухи башлангычында әйдәүче  булды. Халыкка тәэсир итүнең киң диапазонына ия булган милли радио, театр, клуб эшчәнлеге үсеше өчен күп эшләнде. 
1930 еллар башында республика буенча бөтен илдәге кебек тоташ  күмәкләштерү кампаниясе башланды. Аны алып бару ысулларындагы акланмаган кырыслык авылларда "сыйнфый көрәшнең" көчәюе белән аңлатылды. Чынлыкта, сүз крестьяннарның гамәлдәге сәясәткә каршылыгы турында барды. Алар мәчетләрне һәм чиркәүләрне ябуга каршы чыктылар, кулаклар дип сөрелүче авылдашларын якладылар. 1930 елларда республикада барлык рухи учреждениеләрнең 95%ы ябылды.
1930 еллар уртасына репрессияләр үзенең югары ноктасына җитте. Алар җәмгыятьнең барлык катламнарына да кагылды. Күренекле язучылар һәм мәдәният эшлеклеләре, галимнәр һәм җитештерүчеләр була, шулай ук республика төзүнең башында торучыларның күпчелеге "халык дошманы" дип игълан ителә. 
1937 – 1938 елларда "өчлек" карары буенча Татарстанда 3 меңгә якын кеше атып үтерелә, 10 меңнән артык кеше төрле срокларга ирекләреннән мәхрүм ителә. Алар арасында – күренекле җәмәгать эшлеклеләре, Татарстан АССР җитәкчеләре: Рәүф Сабиров, Шәйгардан Шәймәрданов, Миңнегәрәй Әхмәтшин, Харис Моратхуҗин, Гомәр Байчурин һәм башкалар. 
Шулай да Татарстан өчен беренче бишъеллык хезмәт батырлыгы, эре сәнәгать предприятиеләре төзелгән чор булды. 
Нәкъ шул чакта республика металл эшкәртү һәм химия сәнәгате үзәгенә әверелде. Авиация заводы, синтетик-каучук заводы, ясалма күн заводы, кинотасма фабрикасы, ТЭЦ-1 һәм ТЭЦ-2 икътисадның нигезен тәшкил итте. 
Рухи өлкәдә чын мәдәни революция барды: наданлылык бетерелде, урта мәктәпләрдә төрле милләтләрдән барлыгы 160 мең бала белем алды, студентлар саны өч тапкырга артты. 
Татарстан илнең иң зур үсеш алган индустриаль үзәге булу белән беррәттән фәнни үзәккә дә әверелде. Монда башка барлык югары уку йортларының нигезе булып торган Казан дәүләт университетының әһәмияте зур. Аның факультетлары базасында: педагогика институты, медицина, химия-технология, финанс-икътисад, юридик һәм авиация институтлары төзелде. 
Шулай итеп, 1940 еллар башына ТАССР җәмгыять үсешенә сизелерлек өлеш кертүче республика буларак формалашты. Татарстан илдә барган социаль-икътисадый һәм рухи процессларның тулы хокуклы катнашучысына әверелде.

Бөек Ватан сугышы елларында күпмилләтле халыкның күркәм сыйфатлары аеруча ачык чагылды. Туган илебезне саклап сугыштан республиканың 350 меңгә якын улы-кызы әйләнеп кайтмады, фронтка киткән кешенең һәр икенчесе диярлек һәлак булды. Татарстанның 200дән артык улы Советлар Союзы Герое исеменә лаек булды, 50 фронтовик  Дан орденының тулы кавалеры булды, 200 меңнән артыгы орденнар һәм медальләр белән бүләкләнде. 
Җиңүгә ирешү өчен бөтен көчне туплап, Татарстанлылар бөтенхалык көрәшенә үз өлешләрен керттеләр. Патриотизм кырларда һәм фермаларда, завод цехларында һәм лабораторияләрдә аяусыз хезмәттә һәм фронтка шәхси ярдәм итүдә ачык чагылды. Сугыш елларында Татарстанлылар техника төзү өчен 380 млн. сумнан артык акча күчерделәр. Республика илнең оккупацияләнгән районнарыннан  270 меңнән артык кешене үзенә кабул итте. Безнең госпитальләр 340 мең солдат һәм офицерның гомерен саклап калды. 
ТАССР территориясенә Мәскәү, Ленинград, Одесса, Киев, Херсон һәм башка шәһәрләрдән 70кә якын эре сәнәгать предприятиесе эвакуацияләнде. Алар арасында: Горбунов исемендәге завод, авиаприбор төзүчеләр, мотор төзүчеләр заводлары. Сугыш елларында чыгарылган һәр алтынчы самолет Казанда эшләнде. Республика илнең оборона комплексында мөһим роль уйнады. 1945 елда Татарстанда сәнәгать продукциясе 1940 еллар белән чагыштырганда өч тапкырга артты   дип әйтү генә дә җитә. 
Мөхтәрәм җәмәгать!
Сугыштан соңгы чорда республика кыска вакыт эчендә халык хуҗалыгын торгызуга һәм яңа күтәрелешкә иреште. Ләкин 1950 еллар ахырына икътисадта "Хрущев шаукымына" бәйле тискәре факторлар күренә башлады. Уйланылмаган идарә итү алымнарына нигезләнгән күп кенә үзгәрешләр ил икътисадына сизелерлек басым ясады. 
Авыл да, шәһәр кебек үк, шәхси карарлар нәтиҗәсеннән шактый сынау кичерде. Хосусый секторга басым ясалды. Күбесенчә, күмәк хуҗалыклар зыян күрде. Үткәрелә торган социаль сәясәт халыкның киң катламында канәгатьсезлек уятты. Районнарны үзгәртү, колхозларны эреләндерү  милли үзенчәлекләрне һәм яшәү традицияләрен исәпкә алмыйча башкарылды.
Иҗтимагый тормышны интернационализацияләү курсы барлык юнәлешләр буенча да алып барылды. Барыннан да элек ул рухи даирәгә үтеп керде. Татар теленең кулланылышы тарайды, уку йортларында аны укыту кимеде. Социалистик төзелеш практикасы җәмгыятьне тигезләү, мәдәниятне гадиләштерү, халыкларның рухи үсешендә төрлелекне киметүгә китерде.   
Милли мәдәният үсешендәге җитди мәсьәләләр турында ул чорда Г.Кашшаф, Г.Бәширов, Н.Фәттах, Ә.Еники, С.Хәким, С.Баттал, Н.Исәнбәтләр ачыктан-ачык әйттеләр. 1958 елда Г.Тукай исемендәге премияне гамәлгә кую иҗат интеллигенциясенең зур казанышы булды. 
Республиканың үсешен административ-команда системасы кысалары да туктата алмады. 1943 елда Ромашкино нефть ятмасыннан һәм беренче Шөгер фонтаныннан башланган нефть промыселларының тарихы шуның ачык мисалы. Монда меңләгән халыкның югары профессионализмы һәм фидакарь хезмәте тулы чагылыш тапты. 1950 елда Советлар Союзының иң эре нефть чыгаручы берләшмәләренең берсе "Татнефть" төзелде, шул еллар ахырына Татарстан нефть чыгару күләме буенча илдә беренче урынга чыкты. 
Республика елъязмасының тагын бер якты сәхифәсе – нефть промыселларын һәм Түбән Кама нефть химиясен бердәм технологик циклга берләштерүче "Оргсинтез" берләшмәсенең беренче җайланмаларын җибәрү булды. Полиэтилен һәм полиизопрен каучук җитештерү линияләре сафка басты. 1973 елда Түбән Кама шин заводы беренче продукциясен чыгарды, ул хәзер дә Россиядә иң эре товар җитештерүчеләрнең   берсе булып тора. 
КамАЗ төзелү Татарстанны иң алдынгы автомобиль төзелеше төбәге буларак танытты. Самолет төзүчеләр һәм тулаем машина һәм прибор төзү тармакларындагы казанышлар буенча Татарстан алдынгы урыннарда. ТАССР континентара самолетлар һәм вертолетлар, электрон исәпләү машиналары, компрессорлар, нефть аппаратурасы, сәгатьләр һәм медицина инструментларын шул елларда тышкы базарда конкурентлыкка сәләтле дәрәҗәдә җитештерде. 
Шулай итеп, 1970 – 1980 елларда республика төп күрсәткечләр буенча илнең алдынгы регионнары арасына керде. Бу казанышлар, яңа иҗтимагый-сәяси чынбарлык, республиканың кадрлар ягыннан һәм фәнни яктан  куәте объектив рәвештә аның мөстәкыйльлеген киңәйтүне, хокукый статусын күтәрүне таләп итте. 
Ләкин Татарстанга союздаш статусы бирү буенча тырышлыклар аңлау тапмады. Ә 1991 елның августында булган мәгълүм вакыйгалар һәм аннан соң СССРның таркалуы аркасында җәмгыятьтә башланып киткән үзгәрешләр зур каршылыкка очрады. 
Иҗтимагый-сәяси корылыш алышыну, яңа дәүләтләр төзелү, базар мөнәсәбәтләренә керү, тулаем, 90 нчы еллар башындагы процесслар – болар барысы да күпсанлы икътисадый проблемалар, милләтара өлкәдәге каршылыкларның көчәюе, иҗтимагый хәрәкәтләрнең сәясәтләшүе белән бергә барды. 
Мондый шартларда республика дәүләт хакимияте органнары алдында бу хәлне җайга салу, төрле милләт вәкилләре арасында шик тууга юл калдырмау зарурлыгы мөһим бурычка әверелде. Татарстан мөстәкыйльлекне ныгытуга юл алды, шартнамәчел тәҗрибәне үзләштерүгә, федерализм һәм толерантлык принципларын яклауга, Яңа Россия Дәүләтчелеген төзүгә кереште.
Шул катлаулы заманда без бу кискен мәсьәләләрне гамәлдәге законнар кысаларында хәл итә алдык. 1990 елның 30 августында Дәүләт суверенлыгы турында Декларация кабул ителде. Республиканың Югары Советы Рәисе М.Ш.Шәймиев шул вакытта: "Татарстанның күпмилләтле халкы тормышында тарихи әһәмиятле шундый адымны ясап, без үзебезнең республика тарихында моңа кадәр беркем дә алмаган җаваплылыкны үз өстебезгә алдык... Иң мөһиме – халыклар дуслыгын саклап калу һәм үстерү..." дигән иде.
Социаль-сәяси хәлне тотрыкландыруда Россия Федерациясе дәүләт хакимияте органнары һәм Татарстан Республикасы дәүләт хакимияте органнары арасында эшләр бүлешү һәм үзара вәкаләтләр алмашу турындагы Шартнамә аеруча мөһим роль уйнады. Асылда исә, ул ышанычлылык идеологиясенә, республика халыкларын берләштергән гомуммилли идеягә әверелде. Аны гамәлгә ашыру һәм сәяси чынбарлык 2007 елда Федераль закон көченә ия булган яңа Шартнамә төзүне таләп итте. 
Бүген, республиканың өр-яңа тарихын күзаллап, без үзебез сайлаган юлның чын мәгънәсендә дөрес булуы хакында горурланып әйтә алабыз. Шушы тарихыбыздагы һәр үткән ел һәм һәр унъеллык Татарстанны үстерүдә яңа юллар эзләп һәм реаль эшләр башкарып узды. 90 еллар башында граждан җәмгыятенең ныклы нигезе салынды, бу җәмгыятьнең төп кыйммәтләре кешенең хокуклары белән исәпләшү һәм күпмилләтле республиканың барлык гражданнары өчен бертигез шартлар тәэмин итү булды. 
Ул елларда без, урыннарда үтәү зуррак нәтиҗәләр бирә торган кайбер функцияләрне Үзәктән алып, әһәмиятле федераль программаларны гамәлгә ашыру җаваплылыгын үз өстебезгә алдык.

Нәтиҗәдә, региональ икътисадый куәт саклап калынды һәм хәтта ул Россия икътисадын күчеш чорындагы озакка сузылган кризис вакытында шактый ныгытырга мөмкинлек бирде.

Без сайлаган алым сизелерлек нәтиҗәләр бирде: республика, илдәге күп кенә күрсәткечләр буенча әйдәүче позицияне биләп, аны бүген дә нык тота: гомуми региональ продукт, сәнәгать җитештерүе һәм төп капиталга инвестиция күләмнәре буенча алдынгы урыннарда тора. Ә авыл хуҗалыгы продукциясен җитештерү буенча без Россия регионнары буенча өч лидер арасына керәбез. 
Күргән чаралар бюджет төзүче һәм шәһәр нигезен тәшкил итүче әйдәүче предприятиеләр акцияләренең контроль пакетларын дәүләт карамагында калдырырга, КамАЗны коткарып калырга һәм Алабуга автомобиль заводында алдынгы чит ил компанияләре белән хезмәттәшлектә автомобильләр чыгара башларга, федераль әһәмияткә ия башка кайбер проектларны гамәлгә ашырырга мөмкинлек бирде. Шулар арасында – соңгы егерме елда БДБда югары технологияле комплексны төзү буенча иң зур "ТАНЕКО" проекты. Беренче этапта – ел саен анда 7 млн.тонна югары күкертле нефть киң күләмдәге товар продукциясе итеп эшкәртеләчәк.
Агросәнәгать комплексы нәтиҗәле рәвештә киңәя бара. Вертикаль интеграцияләнгән агрохолдинглар продукцияне җитештерүчедән башлап кулланучыга җиткерерлек итеп эшлиләр. Фермерлык хәрәкәте һәм шәхси ярдәмче хуҗалыклар арта бара. Узган елда кече хуҗалыклар тарафыннан терлекчелек продукциясенең 47%ы җитештерелде. Республикадагы барлык терлекнең өчтән бере шәхси хуҗалыкларга туры килә. Болардан башка конкуренциягә сәләтлелекне һәм азык-төлек иминлеген тәэмин итү бурычын хәл итеп булмый. 
2004 елда без тузган торакны бетерү буенча киң күләмле программаны гамәлгә ашыруны төгәлләдек, аның кысаларында 49 меңгә якын гаилә фатир белән тәэмин ителде. Бүген исә гражданнарны торак белән тәэмин итүдә Социаль ипотека программасы мөһим роль уйный. Аны гамәлгә ашыру барышында 45 меңгә якын гаилә фатир алды инде. Бүгенге көндә бу вакытында торак тапшыруны һәм торак бәясен мөмкин кадәр арзанрак дәрәҗәдә саклап калуны тәэмин итә торган иң нәтиҗәле чара. 
Халыкка матди шартлар булдыру белән беррәттән, милләтара тотрыклылыкны ныгытуның да өстенлеккә ия булуын ассызыклап үтәргә кирәк. Бу өлкәдә Татарстанда халыклар, зур һәм кече этник төркемнәр, дини оешмалар һәм дәүләт арасында үзара хезмәттәшлек итү буенча уникаль тәҗрибә тупланды. Шуңа күрә федераль дәрәҗәдә еш кына Татарстанны төрле мәдәниятләр, традицияләр һәм тормыш рәвешләре буенча үрнәк итеп күрсәтү очраклы  түгел. 
Республикада соңгы егерме елда милли мәгарифнең төп системасын булдыру буенча максатчан эш алып барыла. Милли балалар бакчаларын ачу һәм аларда балаларны туган телдә тәрбияләүне башлау югарыдагы эшләрнең нәтиҗәсен күрсәтә, шундый ук төркемнәр гади мәктәпкәчә балалар учреждениеләрендә дә ачылды.
Шулай итеп, алып барыла торган милли дәүләт сәясәте үзара ихтирамлылык һәм ышанычлылык атмосферасын эзлекле рәвештә раслау белән  тасвирлана. Без татар халкының яңарыш һәм үсеш стратегиясе белән күпмилләтле Татарстанның барлык мәдәниятләрен, телләрен һәм конфессияләрен үстерү өчен шартлар тәэмин итү сәясәте арасындагы балансны үтәүгә омтылабыз. Яңа Кол Шәриф мәчетен торгызу һәм Благовещенский соборын реставрацияләү шул сәясәтнең мисалы.
Ачыктан-ачык танырга кирәк - бай мәдәни мирас объектын саклап калу һәм ишәйтү мәсьәләләренә моңа кадәр аерым игътибар бирелмәде. Борынгы Болгарны һәм Свияжск утрау-шәһәрен   реконструкцияләү буенча Татарстанның беренче Президенты Минтимер Шәймиев хуплап чыккан программа тарихны мәңгеләштерергә, Татарстанны Хаҗ урыны һәм туризм үзәге итәргә мөмкинлек бирәчәк. 
Республикада күп илләр белән күп дәрәҗәле икътисадый һәм гуманитар мөнәсәбәтләр урнаштырылды. Бу юнәлештә Татарстан көнбатыш һәм көнчыгыш партнерлары арасында нәтиҗәле баланс эзләүгә басым ясый. Сингапур, Төркия, Мисыр, Кытай белән багланышларны үстерү белән беррәттән, республика Германия, Франция, Бөек Британия илләре, халыкара оешмалар, шул исәптән Европа Советының җирле һәм региональ хакимиятләре конгрессы һәм Татарстан 1996 елдан башлап Россия Федерациясе субъектларыннан беренчеләрдән булып мөстәкыйль һәм тулы хокуклы нигезләрдә кергән Европа регионнары Ассамблеясе белән элемтәләрне ныгыта. 
Сәяси һәм фәнни-мәдәни дәрәҗәдә АКШ партнерлары белән үзара файдалы элемтәләр активлаштырыла. Узган ел Татарстанда Америка Кушма Штатларының Дәүләт Секретаре Хилари Клинтон визит белән булды. Бу елның гыйнварында республика тарихында беренче мәртәбә Татарстанның парламент делегациясе Америка Кушма Штатларына барды. Ак Йорт, АКШ Сенаты һәм Конгрессы вәкилләре белән очрашулар һәм рәсми сөйләшүләр уздырылды, Нью-Йорк штаты Сенаты белән Үзара аңлашу турында Меморандумга имза салынды.
Шулай итеп, мөстәкыйльлекне ныгытып һәм федераль үзәк белән конструктив мөнәсәбәтләр урнаштырып, Татарстан глобальләштерү процессында әкренләп тулы хокуклы катнашучыга әйләнеп бара, Россия Федерациясенең тышкы икътисадый стратегиясен гамәлгә ашыруда үз өлешен кертә. 
Иң яңа тарих чоры сәяси вакыйгаларга бай, шулар арасында Казанның меңъ еллыгын бәйрәм итү аеруча игьтибарга лаек. БМО Генераль секретаре Кофи Аннан шушы тантаналарда катнашучыларны сәламләвендә без туплаган "глобаль күптөрлелек тәҗрибәсен" аеруча билгеләп үтте. Нәкъ менә шул тәҗрибә хәзерге заман шартларында "үзара багланышлары ныгый барган дөньяда мөһим өстенлеккә" ия дә инде. Моннан да яхшырак итеп әйтеп булмый. 
Шәһәр юбилеена Казан Кремлен реконструкцияләү, метрополитэнның беренче линиясен җибәрү, Муса Җәлил исемендәге Опера һәм балет театрын, Ратуша бинасын, Казан дәүләт университетын реставрацияләү кебек эре республика проектлары тормышка ашырылды. Транспорт инфраструктурасының яңа объектлары һәм башка бик күп яңа объектлар төзелде.

Күптән түгел Федераль статус алган Казан университетының данлы традицияләрен горурлык белән искә алмый булмый. Ышанам ки – бу яңа сыйфаты барлыкка килү белән университетның республика һәм Идел буе регионнарының интеллектуаль куәтен барлыкка китерүдәге әйдәүче роле сакланып калачак һәм көчәячәк.
Бер дә арттырмыйча әйтә алам: Татарстанның күпьяклы казанышлары        нәтиҗәсе һәм бер үк вакытта символы буылп Казанның 2013 елдагы XXVII Бөтендөнья җәйге Универсиадасын уздыру хокукын яулавы тора. Бу вакыйга республика үсешендәге яңа этапны ачып җибәрә,   Татарстан барлык халыкара бергәлеккә тагын да якынаячак.
Боларның барысы да – бөтен республиканың һәм барлык татарстанлыларның көндәлек һәм тырыш хезмәте нәтиҗәсе.
Хөрмәтле хезмәттәшләр! 
Без Россия Президенты Дмитрий Анатольевич МЕДВЕДЕВНЫҢ Федераль Собраниегә юлламасындагы приоритет сыйфатында игълан ителгән модернизациянең яңа сәяси стратегиясен гамәлгә ашыруга актив кушылдык. Модернизация икътисадны гына түгел, дәүләт идарәсен дә, мәгарифне дә, фәнне дә, тышкы багланышларны да, шәһәрләрне һәм авылларны төзекләндерүне дә үз эченә алырга тиеш.
Республиканы икътисадый яңартуның кичектергесез булуы үз вазыйфасына керешүе буенча тантаналы церемониядә Татарстан Республикасы Президенты Р.Н. Миңнеханов тарафыннан төгәл белдерелде. Инновация үсешеннән башка конкуренциягә сәләтле икътисад, димәк, конкуренциягә сәләтле дәүләт тә була алмый. Икътисад өлкәсендә инновацион кластерларны, нефть эшкәртүне, химияне, нефть химиясен, машина төзелешен һәм мәгълүмат коммуникацияләре технологияләрен киләчәктә дә үстерү курсы дәвам ителәчәк.
Татарстанда инновациягә һәм технологик яктан яңадан коралландыруга ихтыяҗны кызыксындыру максатында 2015 елга кадәр фәнни һәм инновация эшчәнлеген үстерү стратегиясе расланды. 2008 – 2010 елларга Инновация меморандумы кабул ителде. Дәүләт Советы “Инновация эшчәнлеге турында” закон проектын беренче укылышта кабул итте.
Бу җәһәттән караганда, Татарстанның региональ инновация системасы белән тәэмин ителеше буенча илдәге лидерларның берсе булуы аеруча мөһим. Бездә технопарк структураларының барлык типлары да бар диярлек. Әле шуңа Инвестиция-венчур фонды кебек махсуслаштырылган финанс институтларын да өстәсәк, безнең регион чынлап торып иннновация тирәлегенә ия дип ышаныч белән әйтергә була.
Күптән түгел Татарстан Президентының Томскидагы Форумда Россия Федерациясенең җиде субъекты вәкилләре белән берлектә регионара “Россиянең инновация регионнары ассоциациясе”н төзү турында меморандумга имза салуы – әйтелгәннәрне раслау ул. Ышанам, мондый Ассоциациянең барлыкка килүе республикадагы һәм тулаем бөтен илдәге модернизация процессларына яңа импульс бирәчәк.
Хөрмәтле тантаналы утырышта катнашучылар!
Яңа йөзьеллыкта Татарстан нинди булачак, яңара баручы Россия Федерациясендә, хезмәт бүленешенең һәм күп телле бөтендөнья бергәлегендә глобаль системасында  ул нинди урын алачак – болар барысы да ахыр чиктә безнең Ихтыярыбызга һәм Уңышларга Омтылышыбызга бәйле.
Үзенең гасырга якын тарихында республикабыз үткән юлга әйләнеп карасак, шунысын да танырга кирәк, – болар безнең күпмилләтле халкыбыз тормышында каһарман этаплар булган. Авыр еллар. Үз илеңнең язмышы өчен аеруча җаваплы еллар. 
Хөрмәтле тантаналы Дәүләт Советы утырышында катнашучылар!
Үзара аңлашып эшләү нәтиҗәсендә без, дәүләтнең бөтенлеген бозмыйча, милләтара татулыкны саклап калып, Татарстанны һәрьяклап үстерүгә ирештек. Куәтле фәнни-техник, авыл хуҗалыгы, промышленность һәм кадрлар потенциалына ия булып, безнең республика Россия Федерациясенең ышанычлы системалы нигезен тәшкил итә. 
Без яңа этапта куелган максатларга тугрылыгыбызны расларга тиеш. Сайланган юлыбыздан лаеклы үтәргә, демократиягә, хокук һәм нәтиҗәле икътисадка нык таянып, Татарстанны тагын да үстерергә көчебез җиткәнне күрсәтергә тиешбез. 
Кадерле дуслар! Бер докладта гына Татарстан үсешенең 90 еллык дәверен барлык нечкәлекләре һәм төрлелеге белән анализлап чыгып булмый, билгеле. Теләсә кайсы дәүләтнең тарихы – ул һәрвакыт аның кешеләре. Ул аларның язмышлары, хезмәт биографияләре һәм казанышлары, аларның үз халкы һәм Ватаны хакына яшәргә, иҗат итәргә омтылышлары һәм иҗат итә, яши белүләре.
Шуңа күрә дә өченче меңьеллыкның беренче ун елында Татарстан Республикасы уңышларында һәм казанышларында дистәләгән һәм йөзләгән ватандашларыбызның – сәнәгать һәм авыл хуҗалыгы производствосы ветераннарының, нефтьчеләрнең, табибларның, укытучыларның, фән-техника һәм иҗат эшчәнлеге вәкилләренең, төрле тарихи этапларда завод-фабрикаларда, колхоз-совхозларда, министрлыкларда һәм ведомстволарда эшләгән хезмәткәрләрнең һәм башка бик күпләрнең язмышлары бергә үрелгән.
Бүген мин, Республика Парламенты Тантаналы Утырышының Иң Югары Трибунасыннан бу кешеләрнең барысына да мөрәҗәгать итеп, Туган Татарстаннары чәчәк атсын өчен бөтен көчләрен куеп хезмәт иткәннәргә ихлас рәхмәтләремне һәм ихтирамымны белдерәсем килә. Рәхмәт Сезгә! 
Тагын бер кат сезне ТАССР төзелүнең 90 еллыгы белән котлыйм. 
Барлык татарстанлыларга иминлек, эшләребездә уңышлар, тынычлык һәм татулык телим. 
Игътибарыгыз өчен рәхмәт.
	
	              Чыгышлар, бердерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х.

Мөхәммәтшинның Яз һәм Хезмәт бәйрәме уңаеннан котлавы
2010 елның 1 мае.
Хөрмәтле татарстанлылар! Сезне Яз һәм Хезмәт бәйрәме белән чын күңелдән тәбрик итәм. Моннан йөз еллар элек хезмәт кешеләренең үз хокуклары өчен көрәштә берләшү көне буларак барлыкка килгән 1 Май бүген илебездә төрле милләт, дин һәм сәяси карашлар белән яшәүче күпмилләтле халкыбызның узара аңлашу, тынычлык, татулык, язгы яңарыш бәйрәме буларак билгеләп үтелә.
Дөньякүләм финанс кризисы нәтиҗәсендә икътисад өлкәсендә барлыкка килгән шактый катлаулы вәзгыятькә дә карамастан, без Татарстанда тотрыклылыкны саклап кала алдык. Республикада халыкны эшле итү нисбәтеннән социаль программаларны үтәү дәвам итә, замана таләп иткән белгечләрне әзерләү, кадрларны саклап калу өчен махсус чаралар күрелә. Нефть химиясе өлкәсендә яңа технологияләр тормышка ашырыла. Төзелеш тармагында да эш кайный - торак йортлар, мәктәпләр, хастаханәләр, физик культура һәм спорт сарайлары, юллар, күперләр төзелә. Авыл хуҗалыгына яңа ысуллар кертелә. Шәхси хуҗалыкларны үстерү, авыл халкын эшкә рухландыру өчен кызыксындыру чаралары күрелә. Торак йортларны капиталь төзекләндерү юнәлешендә шактый күләмдә ресурслар җәлеп ителә. Күп эшләнә, әмма башкарасы эшләр тагын да күбрәк. Халыкта “Тырышкан табар, ташка кадак кагар!” дигән әйтем бар. Бергәләп эшләгәндә без дә барча авырлыкларны җиңәрбез дип ышанам. 
Язның матур бу көнендә мин үзләренең бар көчен, белемен, талантын Татарстанның иктисадый куәтен үстерү өчен сарыф иткән ветераннарыбызга олуг хөрмәтемне белдерәм. Бүгенге көндә республикабызның үсеше өчен ихластан хезмәт итүче барлык ватандашларга рәхмәт хисләрен җиткерәсем килә. Сезнең фидакарь, иҗади хезмәтләрегез, сайлаган һөнәрләргә тугрылык мул тормышының нигезе булып тора. 
Хөрмәтле татарстанлылар! Чын күңелдән сезгә бәхет, сәламәтлек, тынычлык һәм иминлек, киләчәк көннәргә ышаныч телим! Илебездә бердәмлек ныгысын, хезмәттәге яңа уңышлар туган Татарстаныбыз һәм Россия Федерациясенең чәчәк атуына китерсен! Бәйрәм белән сезне, хөрмәтле ватандашлар! 
Татарстан Республикасы Дәүләт Советы Рәисе Ф.Х.Мөхәммәтшинның Татарстан Республикасы Матбугат көне уңаеннан котлавы
2010 елның 19 мае.

Хөрмәтле журналистлар, массакүләм мәгълүмат чаралары хезмәткәрләре һәм полиграфия хезмәтчәннәре! Сезне Татарстан Республикасы Матбугат көне белән чын күңелдән тәбрик итәм.

Татарстан бүген илнең иң күп укый торган төбәкләреннән берсе. Күпсанлы газета-журналлар, республика телевидениесе һәм радиосы, интернет-басмалар гражданлык җәмгыяте институтының аерылгысыз бер өлеше, кешеләр аңына тәэсир итүнең иң әһәмиятле чарасы булып тора. Бу – сезнең профессиональ осталыгыгыз, социаль мәсьәләләрне аңлатуга җаваплы мөнәсәбәтегез нәтиҗәсе. Басма сүзне, каләм көчен тиешле тарафларга юнәлтеп, сез җәмгыятьтә сәяси тотрыклылыкны булдыруга, дәүләт һәм җәмәгать оешмаларының үзара эшчәнлегенә, халыкара тынычлыкны, гомумкешелек кыйммәтләрен ныгытуга хезмәт итәсез. 

Бүген дәүләт хакимияте органнары белән массакүләм мәгълүмат чаралары үзара аңлашып эшли. Шунысы игътибарга лаек: журналистиканың төп миссиясе – кешеләргә кирәкле мәгълүматны җиткерү, тормышның көн саен үзгәреп торган вакыйгаларын дөрес итеп чагылдыру, аларга гадел бәя бирү, массмедиа чаралары аша демократия һәм толерантлык, патриотизм, гуманизм, кеше хокукларына хөрмәт тәрбияләү. 

Һөнәри бәйрәмегез көнендә үзара нәтиҗәле хезмәттәшлек, туган телгә һәм матбугат чараларында басылган сүзләргә сак карашыгыз, укучыларыгызга һәм тыңлаучыларыгызга карата хөрмәтегез өчен чын күңелдән рәхмәтемне җиткерәм. Сезнең каләм көче, тугрылык һәм актив граждан позициясе киләчәктә дә журналистика үсешенә, Россия һәм Татарстан халыкларының милли матбугатын һәм мәдәниятен үстерүгә үз өлешен кертер дип ышанам. Сезгә яңадан-яңа иҗат уңышлары, күтәренке рух һәм исәнлек-саулык телим. 

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасында шәһәр төзелеше эшчәнлеге турында” (ТР Министрлар Кабинеты тарафыннан 14 майда кертелде;
“Татарстан Республикасында умартачылыкның  дәүләт тарафыннан көйләнүе һәм  дәүләт ярдәме күрсәтү турында” (ТР Дәүләт Советы депутатлары В.П. Васильев, И.М. Сафиуллин тарафыннан 7 майда кертелде);
“Лаеш муниципаль районының Караеш һәм Нармонка авыл җирлекләрен үзгәртү һәм "Лаеш  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" Татарстан Республикасы Законына үзгәрешләр кертү хакында” (Лаеш муниципаль районы Советы тарафыннан 12 майда кертелде);

“2009 елга Татарстан Республикасы бюджеты үтәлеше турында” (ТР Президенты Р.Н. Миңнеханов тарафыннан 15  майда кертелде);
“2009 елга Татарстан Республикасы Мәҗбүри медицина иминияте фонды бюджеты үтәлеше турында” (ТР Президенты Р.Н. Миңнеханов тарафыннан 15  майда кертелде);
“2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” (ТР Президенты Р.Н. Миңнеханов тарафыннан 24  майда кертелде);
“Татарстан Республикасының оешмалар милкенә салым турындагы аерым закон актларына үзгәрешләр кертү турында”  (ТР Президенты Р.Н. Миңнеханов тарафыннан 24  майда кертелде);

“Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” (ТР Президенты Р.Н. Миңнеханов тарафыннан 24  майда кертелде).

  ҮЗ КӨЧЕНӘ КЕРДЕ:

Татарстан Республикасы Законнары
   “Арча шәһәре" һәм "Төбәк-Чокырча авыл җирлеге" муниципаль берәмлекләрен үзгәртеп кору, Арча һәм Саба муниципаль районнары һәм аларның составына керүче аерым муниципаль берәмлекләрнең территорияләре чикләрен үзгәртү, шулай ук муниципаль берәмлекләрнең территорияләре  чикләрен билгеләү һәм аларның статусы турында Татарстан Республикасының аерым закон актларына үзгәрешләр кертү хакында” (22.04.2010 кабул ителде, “Республика Татарстан” газетасында - 21.05.2010, “Ватаным Татарстан” газетасында  22.05.2010 басылып чыкты);
“Китапханәләр һәм китапханә эше турында" Татарстан Республикасы Законына  үзгәрешләр кертү хакында” (22.04.2010 кабул ителде, “Республика Татарстан” газетасында - 21.05.2010, “Ватаным Татарстан” газетасында  22.05.2010 басылып чыкты);

“Авыл хуҗалыгы билгеләнешендәге җирләрнең уңдырышлылыгы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында - 21.05.2010, “Ватаным Татарстан” газетасында  22.05.2010 басылып чыкты);

“Халыкны һәм территорияләрне гадәттән тыш хәлләрдән яклау турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында - 21.05.2010, “Ватаным Татарстан” газетасында  22.05.2010 басылып чыкты);

“Татарстан Республикасы Экология кодексына үзгәрешләр кертү турында” (22.04.2010 кабул ителде, “Республика Татарстан” газетасында - 21.05.2010, “Ватаным Татарстан” газетасында  22.05.2010 басылып чыкты);

“Татарстан Республикасы муниципаль  районнарының һәм шәһәр округларының җирле үзидарә органнарына  күпфатирлы йортларны һәм (яисә) башка күчемсез объектларны  өлешле төзү өлкәсендә  дәүләт контролен һәм күзәтчелеген гамәлгә ашыру буенча Татарстан Республикасы  дәүләт вәкаләтләрен бирү турында" Татарстан Республикасы Законының 1 статьясына үзгәреш кертү хакында” (22.04.2010 кабул ителде, “Республика Татарстан” газетасында - 21.05.2010, “Ватаным Татарстан” газетасында  22.05.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Балык Бистәсе   муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” һәм “Ватаным Татарстан” газеталарында  22.05.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Алабуга муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында - 28.05.2010, “Ватаным Татарстан” газетасында  29.05.2010 басылып чыкты);

“Теләче, Мамадыш һәм Балык Бистәсе муниципаль  районнарының һәм алар составына керүче аерым муниципаль берәмлекләрнең  территорияләре чикләрен үзгәртү, шулай ук муниципаль берәмлекләрнең территорияләре чикләрен  билгеләү һәм аларның статусы турында Татарстан Республикасының аерым закон актларына үзгәрешләр кертү хакында” (22.04.2010 кабул ителде, “Республика Татарстан” газетасында - 28.05.2010, “Ватаным Татарстан” газетасында  29.05.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Лениногорск  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында - 28.05.2010, “Ватаным Татарстан” газетасында  29.05.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Баулы  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында”  (22.04.2010 кабул ителде, “Республика Татарстан” газетасында - 28.05.2010, “Ватаным Татарстан” газетасында  29.05.2010 басылып чыкты);
“Аерым муниципаль берәмлекләр территорияләре чикләрен  үзгәртү һәм "Минзәлә  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында - 28.05.2010, “Ватаным Татарстан” газетасында  29.05.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Әтнә муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында - 28.05.2010, “Ватаным Татарстан” газетасында  29.05.2010 басылып чыкты);

 “Аерым муниципаль берәмлекләр территорияләре чикләрен  үзгәртү һәм "Азнакай   муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (22.04.2010 кабул ителде, “Республика Татарстан” газетасында – 29.05.2010, “Ватаным Татарстан” газетасында  01.06.2010 басылып чыкты);

“Аерым муниципаль берәмлекләрне үзгәртеп кору һәм "Тәтеш  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” 
(22.04.2010 кабул ителде, “Республика Татарстан” газетасында – 29.05.2010, “Ватаным Татарстан” газетасында  01.06.2010 басылып чыкты). 

Татарстан Республикасы Дәүләт Советы  матбугат хезмәте һәм 
“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмђтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакциялђренђ, шулай ук мђгълњматларны тапшыруныћ корпоратив челтђре буенча республика шђџђрлђре џђм районнарына муниципаль берәмлекләр советы депутатлары џђм администрациялђр љчен ќибђрелђ.   

“Парламент хђбђрлђре”нећ Интернеттагы адреслары:
www.gossov.tatarstan.ru  џђм www.tatar.ru/gossovet.html
НОМЕРНЫ ЂЗЕРЛЂДЕЛЂР:

Дђњлђт Советы Аппараты хезмђткђрлђре катнашында Резида МАКУЕВА, Гљлнар ЌЂЛЂЛОВА, Чулпан ЂХМЂТОВА 

ТР Дђњлђт Советы матбугат хезмђте:

Телефоннары 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мђйданы, 1 йорт, Дђњлђт Советы.

Электрон почта – pressa@gossov.tatarstan.ru

Тиражы - 500 данђ, Татарстан Республикасы Дђњлђт Советы Аппаратыныћ књбђйтњ цехында бастырылган.

